
...Қалб вуслатида ўтди,
Тааммул тобин тутди –
 Ул зот.

Меҳрнинг туфроғидир,
Мурувват булоғидир –

Ул зот.

Ҳайрат водийсин тайри,
Фикрат боғин пир-дайри –
 Ул зот.

Иршод лавҳига зуҳр,
Жон сувратига муҳр –
 Ул зот.

Дард маскунин асрори,
Субутнинг собит ори –

Ул зот.

Тажарруднинг туғидир,
Сабрнинг қоқ чўғидир –
 Ул зот.

Иноят тақдир тарий,
Сафо этган Муштарий –
 Ул зот.

Иймоннинг соф манзили,
Сўзидурким, ишқ тили –
 Ул зот.

Руҳни руҳ айлаган ҳур,
Ўзи – руҳдан сизган нур –
 Ул зот.

Ул зот –
Навоий...

Инсонни улуғлаш ва инсонлар ўрта-
сидаги ўзаро меҳр-муҳаббатни тараннум 
этиш Алишер Навоий ижоди марказидаги 
энг ҳаётий мавзулардан биридир. Буни улуғ 
шоирнинг ижодий ва амалий фаолиятида 
ўз аксини топган адолатпарварлик ғояси 
мисолида яққол кўриш мумкин.

Темурий шоҳ Ҳусайн Бойқаро Алишер 
Навоийга «Муқарраби ҳазрати султо-
ний», яъни «Султон ҳазратларининг энг 
яқин кишиси» деган юксак унвон берган. 
Ҳазрат Навоий давлат арбоби сифатида фа-
олият юритганида ҳам, шоир ва мутафак-
кир мақомида сара асарлар битганида ҳам, 

у зотнинг асосий мақсади, аввало, инсон-
нинг мукаррамлигини улуғлаш ҳамда ин-
сон манфаатларини ҳар томонлама ҳимоя 
қилишдан иборат бўлган.

Тарихий манбаларга кўра, Алишер 
 Навоий Самарқандда машҳур олим Хожа 
Фазлуллоҳ Aбуллайс ҳузурида фиқҳ илми-
дан сабоқ олган. Бу ҳақда шоирнинг ўзи 
«Мажолис ун-нафоис» асарида шундай 
ёзган: «Фақир икки йил аларнинг қоши-
да сабақ ўқуб эрдим, анча илтифотлари 
бор эрдиким, «фарзанд» дер эрдилар».

Алишер Навоий асарларини мутолаа 
қилиш асносида, фиқҳий атамалар улуғ 
шоир томонидан жуда кенг маъноларда, 
айни вақтда, ниҳоятда аниқ ва жуда нук-
тадонлик билан қўлланганини кўрамиз. 
Масалан, Навоий «адл» сўзини адолат, 
ҳақлик, тўғрилик, ҳаққонийлик, инсоф 
тушунчаларини англатиш учун ишлатса, 
ўз навбатида, «адолат» сўзини ҳаққони-
ят, инсофлилик, шафқатлилик, одиллик 
маъноларида қўллаган. 

«ФИҚҲ УЛАМОЛАРИ
ХАЛҚ САРВАРИДИРЛАР»

АЛИШЕР НАВОИЙ НОМИДАГИ ХАЛªАРО ЖАМОАТ ФОНДИНИ ТАШКИЛ ЭТИШ ТЎ£РИСИДА

Ўзбекистон Республикаси Президенти Шавкат Мирзиёевнинг 2020 йил 
19 октябрда қабул қилинган «Буюк шоир ва мутафаккир Алишер Навоий 
таваллудининг 580 йиллигини кенг нишонлаш тўғрисида»ги қарорида 
таъкидланганидек, «Улуғ шоир ўзининг шеърий ва нас рий асарларида 
юксак умуминсоний ғояларни, она тилимизнинг беқиёс сўз бойлиги ва чексиз 
ифода имкониятларини бутун жозибаси ва латофати билан намоён этиб, 
ер юзидаги миллионлаб китобхонлар қалбидан  муносиб ва мустаҳкам ўрин 
эгаллади».

«НАСОЙИМ...»НИНГ 
771-АВЛИЁСИ

НАЗМГА УЙҒУН НАВОЛАР

ДУНЁДА МУСТАҲКАМ ТУРМОҚ ВА 
ДАДИЛ  ЮРМОҚ УЧУН

Айрим давлатларнинг тутган йўли 
демократия ниқоби остида ёшлар онги-
ни заҳарлаш, тўғри йўлдан тойдириш, 
жаҳолат, бузғунчилик сиёсатининг 
устамонлик билан олиб борилаётгани, 
беҳаёлик, вахшийлик, худосизликни 
тарғиб қилиш – ёшлар онгига ҳукмрон 

Яқинда  Президентимиз раислигида ўтган, маънавий-маърифий 
ишлар тизимини тубдан такомиллаштириш, бу борада давлат ва 
жамоат ташкилотлари ҳамкорлигини кучайтириш масалаларига 
бағишланган  видеоселектор йиғилишида  маънавият масаласига мил-
лий хавфсизлигимиз, бугунги кунимизнинг кечиктириб бўлмайдиган ҳа-
ёт-мамот масаласи сифатида баҳо берилди.  Маънавият борасидаги  
мазкур  батафсил  танқидий таҳлил ҳар бир зиёлини чуқур ўйга тол-
дирди, виждонини қийнади. Йиғилишда  миллатни миллий тикланиш-
дан миллий юксалишга олиб чиқадиган, зиёлиларни бир мақсад йўлида 
бирлаштирадиган тарихий вазифалар  белгилаб берилди.

бўлиш сиёсати эканлиги туб илдизлари 
билан очиб ташланди. 

“Агар жамият ҳаётининг танаси 
иқтисодиёт бўлса, унинг жони ва 
руҳи маънавиятдир, – деди давлати-
миз раҳбари йиғилишда. – Биз янги 
Ўзбекистонни барпо этишга қарор 

Яратган манглайини кенг, толеини баланд қилиб 
қўйган қавмларига ҳар-ҳар замонда бир мураббий – 
авомнинг ақлини пешлаб, сиротал-мустақимга йўллаб 
қўйгувчи, одам боласи дунёга нимага келиб, қаерга 
кетишини эслатиб тургувчи бир муттақий бандасини 
юбориб тураркан. 

Анвар қори Турсунов ана шундай олим, ана шун-
дай мураббий эдилар. У кишининг бевосита таълими-
ни олиб ҳидоят топганлар жуда кўп: лекин ҳар ҳолда 
уларнинг саноғини топса бўлади. Қори аканинг телеви-
дение орқали чиқишлари, маърака-йиғинлардаги маъ-
рузаю ёзган китоб, мақолалари орқали қалби очилган 
қанча мардум бор – энди бу ёғининг ҳисобини билса, 
Ал-Ҳасийбнинг ўзи билади, холос! 

Анвар қори билан биргаликда кўрсатувлар тай-
ёрлаш бахтига муяссар бўлганимдан мудом қувониб 
юраман. Кўрсатув тайёрлаш асносида қиёматлик дўст, 
бутун умрга татийдиган файзу футуҳ топдим, десам но-
камтарликка йўймассиз. Анвар қори ака қарийб йигир-
ма йил “Ҳидоят сари” кўрсатувида бошловчилик қилди.  
У кишининг ҳар пайшанба, жума кунлари чиқишларини 
интизорлик билан кутадиганлар, амру маъруфларини 
қалбида асраб юрадиган, уни фарзандларига, қавму қа-
риндошларига сўзлаб берадиганларни кўп кўрганман. 
Кейинги йилларда Қори аканинг ҳам имомлик, ҳам му-
раббийлик фаолиятида, ҳам телевидениедаги чиқиш-
ларида ниҳоятда фаоллик сезилганини ҳамма билади. 
“Маданият ва маърифат” телеканалида “Ислом маъ-
рифати”, “Одоблар хазинаси”, “Насойим ул-муҳаббат” 

каби туркум кўрсатувларга асос солган эдилар. Уму-
ман, Қори акада Худо берган воизлик маҳорати бор 
эди. У киши тўй-маъракаларда сўзлайдиларми, кўрса-
тувда чиқадиларми, эшитмасликнинг, эътибор қилмас-
ликнинг имкони йўқ эди. Баъзилар Қори акани кун-
да-кунора экранда кўриб, телевизорга чиқишни яхши 
кўрсалар керак, дерди. Шу фаолиятидаги бир ҳамкори 
сифатида айтаманки, у киши телевизорга зинҳор ўзла-
рини кўз-кўз қилиш учун чиққан эмас. Бир уламо си-
фатида Ислом динига, мусулмонларга хизмат қилишни 
ҳаётининг энг муҳим аъмоли, шарафли бурчи деб би-
ларди. “Агар мана шу кўрсатувларимиздан биттагина 
одам ўзини ислоҳ қилиб, тўғри йўлга ўтса, ёмонлиги-
ни қўйиб, яхшиликка юз бурса, шунинг ўзи ҳам катта 
гап”, деб кўп айтарди. Қори ака замон билан ҳамқа-
дам эди, яъни одамлар китоб ўқишдан кўра, телевизор 
кўришга кўпроқ вақт сарфлаётган экан, демак, у орқа-
ли  қилинган тарғибот самаралироқ бўлади, 
деб  ҳисобларди.

Аллоҳ таоло Каломи шарифида бандаларига “Батаҳқиқ, Аллоҳ мўминларга ўзларидан 
Пайғамбар юбориб, неъмат берди. У уларга Аллоҳнинг оятларини тиловат қилиб берадир, 
уларни поклайдир, китоб ва ҳикматни ўргатур” (Оли Имрон, 164) , деб марҳамат қилади. 
Рисолат эшиги ёпилгач, бу вазифаларни ким бажаради? Ҳадиси муборакка кўра, энди бу 
шарафли ишни Пайғамбарнинг меросхўрлари – олимлар адо этади. 

қилган эканмиз, иккита мустаҳкам 
устунга таянамиз. Биринчиси – бо-
зор тамойилларига асосланган кучли 
иқтисодиёт. Иккинчиси – аждодла-
римизнинг бой мероси ва миллий 
қадриятларга асос ланган 
кучли маънавият”.

Дунёда Алишер Навоийдек шоир борлиги учун ҳар қанча қувонсак арзийди. Бизга 
шундай шоирни инъом этган ўзбек халқига буюк ташаккуримизни айтамиз. Биз бу шоирни 
нафақат ўрганамиз, балки унинг асарларини қўлимиздан қўймасдан ўқиймиз, мутолаа 

қиламиз. Нафақат ўқиймиз, айни пайтда унинг беназир ижоди ҳақида ўйлаб, мушоҳада 
юритамиз. Уни ўз шоиримиз сифатида ардоқлаймиз.

Николай КОНРАД, 
атоқли рус шарқшуноси, академик

Икром ОТАМУРОД

ХХ-XXI асрларда Алишер Навоий сиймоси, яратган бади-
ий тимсоллари санъатнинг турли соҳалари қаторида мусиқада 
ҳам ўз ифодасини топиб, алоҳида йўналишга асос солди. Ху-
сусан, ғазал ва рубоийлари бастакорлик ижодидан кенг ўрин 
олди, дурдона асарлар дунёга келишига замин ҳозирлади. 
Имомжон Икромов, Юнус Ражабий, Дони Зокиров каби буюк 
устозларнинг ўнлаб ноёб ашулалари шоир назми билан суғо-
рилиб, мусиқа шинавандаларини хушнуд этиб келмоқда.

Композиторлик ижодиётида ҳам шоир назми ва ярат-
ган образлари алоҳида ўрин тутади. Мутал Бурҳоновнинг 
“Алишер Навоийга қасида”си ва “Алишер Навоий” опе-
раси, Рейнгольд Глиэр ва Толибжон Содиқовнинг “Лайли 
ва Мажнун”, Мухтор Ашрафийнинг “Дилором” операла-
ри, Икром Акбаровнинг “Хамса” саҳифаларидан”, Вадим 
Мейеннинг “Алишер Навоий” вокал-симфоник поэмалари, 

Манас Левиевнинг “Сухайл ва 
Меҳри” балети, Георгий Му-
шелнинг “Фарҳод ва Ширин”, 
Сайфи Жалилнинг “Навоий Астрободда” мусиқали дра-
малари, Улуғбек Мусаевнинг “Хамса” асосида ёзган “Поэ-
тик миниатюралар” балети, Мирсодиқ Тожиевнинг “Шоир 
ишқи”, Рустам Абдуллаевнинг “Навоий хотирасига” сим-
фоник поэмалари ва бошқа кўплаб вокал асарлар аллақачон 
шинавандалар қалбидан жой олган. 

Ҳазрат Навоий назми ва тимсолларига бағишлаб яра-
тилган ҳар бир мусиқий асарда образлардаги самимийлик, 
донолик ва зукколик, ошиқ йигитнинг қалб кечинмала-
ри, гўзал ёрнинг ҳусну жамоли, ишқ-муҳаббатга йўғрил-
ган қалбларнинг нозик туйғулари ранг-баранг 
 мусиқий оҳангларда очиб берилган. 

Буюк мутафаккир Алишер Навоийнинг бой ижодий мероси чуқур фалсафа-
ни, теран мазмун-моҳиятни ўзида мужассам этган. Улуғ шоир қаламига ман-
суб ғазаллару достонларни мутолаа қилган инсон чуқур маънавий озуқа олади. 
Унинг гўзалликка, муҳаббатга етакловчи, фалсафий мушоҳадага чорловчи наз-
ми неча асрлардан буён ижодкорларни янги-янги етук бадиий асарлар яратиш-
га рағбатлантириб келмоқда. 

Ўзбекистон Республикаси Президентининг
Қ А Р О Р И

Буюк шоир ва мутафаккир, атоқли давлат 
ва жамоат арбоби Алишер Навоийнинг ҳаёти 
ва ижодини, унинг бой илмий-адабий мероси-
ни ўрганиш, асарларини юртимиз ва хорижий 
мамлакатларда кенг тарғиб қилиш ҳамда хо-
тирасини абадийлаштириш мақсадида:

1. Фанлар академияси, Маданият вазир-
лиги ва Ўзбекистон Ёзувчилар уюшмасининг 
Фанлар академияси муассислигида Алишер 
Навоий номидаги халқаро жамоат фонди-
ни  (кейинги ўринларда – Фонд) ташкил этиш 
тўғрисидаги таклифи маъқуллансин.

2. Қуйидагилар Фонднинг асосий вази-
фалари этиб белгиланиши маълумот учун 
қабул қилинсин:

Алишер Навоий ҳаёти, юксак инсонпарвар-
лик ғоялари ва илмий-адабий меросини юрти-
мизда ва халқаро миқёсда кенг ўрганиш ва 
тарғиб қилиш;

Алишер Навоий асарларини хорижий 
тилларга таржима қилиш, мукаммал ил-
мий нашрларини яратиш, уларни республи-
када ва чет элларда нашр этиш;

Алишер Навоийнинг илмий-адабий ме-
росини тадқиқ этаётган адиб ва олимлар 

 фаолиятига кўмаклашиш, улар яратган ил-
мий ва бадиий асарларни жамлаш, шоир ижо-
дини ўрганаётган, жумладан хорижий дав-
латлардаги илмий-ижодий марказлар билан 
ҳамкорлик қилиш;

ҳар йили Алишер Навоий туғилган сана –   
9 февраль куни халқаро конференция (сим-
позиум) ва “Навоийхонлик кунлари”ни таш-
кил этиш ва ўтказиш.

3. Қуйидагилар:
Алишер Навоий номидаги халқаро 

 жамоат фонди Васийлик кенгашининг тар-
киби 1-иловага мувофиқ;

Алишер Навоий номидаги халқаро 
 жамоат фондининг тузилмаси 2-иловага 
 мувофиқ маъқуллансин.

Белгилансинки, Ижро этувчи дирекция 
Фонднинг ижро органи ҳисобланади ва унга 
ижрочи директор раҳбарлик қилади.

4. Васийлик кенгашига қуйидаги ваколат-
лар берилсин:

Фонднинг даромад ва харажатлари бўйича 
прогноз кўрсаткичларини ҳамда маблағларини 
шакллантириш ва улардан фойдаланиш тарти-
бини тасдиқлаш;

Фонд маблағларидан фойдаланишнинг 
 асосий йўналишларини белгилаш;

ижрочи директорни лавозимга тайинлаш ва 
лавозимидан озод қилиш;

Ижро этувчи дирекция томонидан Фонд 
маблағларидан мақсадли фойдаланилиши 
устидан тизимли назорат ўрнатилишини таъ-
минлаш;

зарур ҳолларда, штат бирликлари ва 
меҳнатга ҳақ тўлаш фонди доирасида Фонд-
нинг тузилмасига ўзгартириш киритиш;

Фонд зиммасига юкланган вазифаларни 
амалга ошириш учун манфаатдор давлат ва 
нодавлат ташкилотларни ҳамда ҳомийларни 
жалб этиш.

5. Қуйидагилар Фонд маблағларини шакл-
лантириш манбалари этиб белгилансин:

Вазирлар Маҳкамаси ҳузуридаги Ўзбек ти-
лини ривожлантириш жамғармаси томонидан 

ҳар йили 1 миллиард сўмгача ажратиладиган 
маблағлар;

халқаро молия институтлари грантлари;
юридик ва жисмоний шахсларнинг ҳомий-

лик хайриялари;
қонунчиликда тақиқланмаган бошқа ман-

балар.
6. Фанлар академияси ва Адлия вазирлиги 

икки ой муддатда 
Фонд уставининг белгиланган тартибда 

тасдиқланиши ва давлат рўйхатидан ўтказили-
шини таъминласин.

7. Фонд Тошкент шаҳар, Мирзо Улуғбек 
тумани, академик Яҳё Ғуломов кўчаси, 70-уй-
нинг бир қисмида текин фойдаланиш ҳуқуқи 
асосида жойлаштирилсин.

8. Мазкур қарорнинг ижросини назорат 
 қилиш Ўзбекистон Республикасининг Бош 
 вазири А.Н.Арипов зиммасига юклансин.

Ўзбекистон Республикаси
  Президенти                               Ш.МИРЗИЁЕВ

Тошкент шаҳри, 
2021 йил 4 февраль

Ҳар доим янги эртаклар ўз ўқувчилари – бола-
лар ва ўсмирлар томонидан катта хурсандчилик би-
лан кутиб олинган. Ўқувчига ҳавола этилган ушбу 
китобга жамланган ҳикоялар ҳам ўз мухлисларини 
топади. Китобдан ўрин олган турли воқеа-ҳодисалар 
мактаб ёшидаги ўқувчиларнигина эмас, катта ёшда-
ги китобсеварлар эътиборини ҳам тортишига шубҳа 
йўқ. Чунки ҳаётдаги мўъжизаларга барча ёшдаги 
инсонлар бирдек ишонади. Ҳар бир воқеага ишлан-
ган рангли суратлар эса ўқувчига ўша руҳни ҳис қи-
лишда ёрдам беради.

«Adabiyot»
нашриёти,

2020

Вали ҒАФУРОВ
«ВАФОДОР»

«Наврўз» 
нашриёти,

2020

Рустам ҒАНИ 
«МУҲАББАТ 

ЧЕЧАКЛАРИ»

«Чўлпон»
нашриёти, 

2019

Нормурод 
НОРҚОБИЛОВ

«ТАМАДДУН ИЗЛАРИ»

«Mashhur-press» 
нашриёти,

2020

Собир ЎНАР
«ОЛДИНДА 

ЁНГАН МАЁҚ»

«Niso poligraf» 
нашриёти,

2020

Людмила ПОЛОНСКАЯ 
«НАСЛЕДНИК 

ВОЛШЕБНИЦЫ 
АДОЛАТ»

Иккинчи жаҳон уруши қатнашчиси Вали Ға-
фуров чиндан ҳам матонат кўрсатиб, игна билан 
қудуқ қазиган, дейишимиз мумкин. Китобда ўзбек 
йигитининг босқинчиларга қарши жанглардаги 
қаҳрамонлиги, унинг кўзларидан ажраб қолиши, 
сўнг ҳаётда ўз ўрнини қандай топа олганлиги, ва-
фодор ёрининг олижаноблиги, Фозил билан рус 
қизи  Катянинг пок севгиси ҳақида ҳикоя қилина-
ди. Бадиий жиҳатдан таъсирли ифодаларга бойли-
ги билан бу китоб бошқа асарлардан фарқ қилади.  
У чиндан қаламда эмас, игнада ёзилган.

Шоир Рустам Ғанининг ушбу тўпламга 
турли йилларда ёзган шеърлари жамлан-
ган. Шоирнинг мазкур битикларида эрк ва 
озодлик учун курашган юртимизнинг асл 
ўғлонлари, ижтимоий ҳаётда юз бераётган 
ижобий ўзгаришлар, жаннатмонанд ўлка-
мизнинг беқиёс табиати, ота-онага меҳр, 
севимли ёр ва фарзандларга муҳаббат, дўст 
ва севгига садоқат, ҳаётнинг барча неъмат-
ларидан баҳра олишга бўлган шукроналик 
каби ҳис-туйғулар акс этган.

Юртимизда тарихий жойлар кўп. Ҳар бир 
жойнинг тарихини ўрганиш чоғида экспеди-
циялар давомида турли воқеа-ҳодисаларга дуч 
келиниши табиий ҳол. Ушбу китобда муаллиф 
ана шундай воқеаларни қаламга олган ва бу шу 
қадар содда ва халқчил тилда маҳорат билан 
ифода этилганки, ўқиган киши ўзини гўё экспе-
дициянинг бир аъзоси сифатида ҳис этади. “Пе-
шиғор”, “Нурота тоғлари бўйлаб” ва “Бахши” 
номли очерклари эса кишида маданий мероси-
мизга муҳаббат туйғуларини жўш урдиради.

Китобхон Собир Ўнарни истеъ-
додли ёзувчи сифатида яхши таний-
ди. Унинг мазкур китобга мустақил-
лик йилларида вақтли матбуотда, 
адабий нашрларда чоп этилган бади-
ий-публицистик мақолалари, суҳбат-
лари ва эсселари саралаб олинган.  
Китоб “Нур таралар шафақлардан”, 
“Хотира уйғонса”, “Маънавият қуё-
ши”, “Дилкаш гурунглар”, “Эсселар” 
номли беш бўлимдан иборат.

Давоми, бошланиши 1-саҳифада

Давоми, бошланиши 1-саҳифадаДУНЁДА МУСТАҲКАМ 
ТУРМОҚ ВА ДАДИЛ  

ЮРМОҚ УЧУН

Президентимиз бугунги вазиятга 
баҳо бериш асносида  камбағаллик-
ни қисқартиряпмиз, лекин маъна-
вий қашшоқлик, фикр қарамлигини 
қандай қисқартирамиз, деган кескин 
саволни қўйди. Дарҳақиқат, ҳозирги 
вақтда ёшлар ўртасида Ғарбга тақлид 
қилиб маънавий қадриятларимизни 
эскилик сарқити деб қараш тобора 
ортиб бораётгани ғоят ташвишланар-
лидир.

Шу ўринда биргина мисолни кел-
тириб ўтмоқчиман. Оммавий ахборот 
воситаларининг ёзишича,  Буюк Бри-
танияда болаларнинг 44 фоизи оила 
қурилмасдан дунёга келмоқда, тах-
минан, шунча миқдорда эр-хотинлар  
ажралиб кетмоқда.  Бугунги кунда қа-
тор давлатларда бир жинслиларнинг 
никоҳланиши қонун доирасида му-
стаҳкамланмоқда. Ҳозирги кунда жа-
миятимиздаги оғриқли нуқталардан 
бири динимиз, миллатимиз шаънига  
тўғри келмайдиган бу каби оммавий 
маданиятнинг  кириб келиши куза-
тилмоқда. Энг ачинарлиси шундаки, 
бу маданиятга эргашувчилар, унга 
кўр-кўрона тақлид қилувчилар ҳам то-
пилмоқда. Бу ҳолат аксарият ёшларда, 
баъзи ҳолларда ўрта ёшлилар вакил-
ларида ҳам намоён бўлмоқда. Оила-
вий ажралишлар, ёлғиз оналар, қотил-
лик жиноятларининг ортиб бориши 
ҳар қандай миллат учун фожеадир. Бу 
миллий ўзликни, миллатнинг шара-
фини, қадру қимматини тўлиқ англаб 
етилмаганидан, деб ўйлаймиз.

Президентимиз йиғилишда бу каби 
салбий ҳолатларнинг олдини олиш 
учун маънавий-маърифий ишлар ти-
зимини тубдан такомиллаштиришга 
жиддий  эъти бор қаратдилар. Маъна-
вий-маърифий ишларга дахлдор таш-
килотлар ҳар бири алоҳида, ўз ҳолича 
иш олиб бораётгани боис, бу соҳада 
натижа  кўринмаяпти.

Келгусида бу борадаги ишлар 
самарадорлигини ошириш учун 
Респуб лика Маънавият ва маърифат 
маркази ва унинг тизимидаги таш-
килотларнинг моддий-техник таъми-
нотини кучайтириш, фаолиятини ил-
мий-тадқиқот ва тарғибот-ташвиқот 
йўналишларида қайта ташкил қилиш, 
ҳудудий марказларда намунавий ло-
йиҳа асосида маънавият ва маърифат 

масканларини барпо этиш, маҳаллий 
бюджетлар ҳисобидан соҳага қўшим-
ча штатлар ажратиш бўйича кўрсатма 
берилди. 

Юртбошимиз ташаббуси билан ки-
тобхонлик маданиятини кучайтириш, 
ёшлар ўртасида миллий адабиёти-
мизни тарғибот қилиш учун мамлака-
тимиздаги 10 мингдан зиёд мактабда  
ижодий ва маънавий ишлар бўйича 
тарғиботчи лавозими таъсис этилга-
ни биз ижодкор  зиёлилар зиммасига  
янада  катта масъулият юклайди. 

“Бугун айрим телеканаллари-
мизда намойиш этилаётган кўр-
сатувлар, кўнгилочар дастур ва 
сериалларнинг маънавий-ахлоқий 
савияси одамларнинг ҳақли эъти-
розларига сабаб бўляпти. Уларнинг 
аксарияти ёшларимизнинг маънави-
ятини юксалтириш ўрнига, тарби-
ясини бузиш, оилавий қадриятла-
римиз ва ахлоқий қарашларимизни 
издан чиқаришга сабаб бўлмоқда. 
Бу – аччиқ ҳақиқат. Телеканаллар 
қошидаги бадиий кенгашлар қаёққа 
қараяпти? Улар қайси мезонлар асо-
сида иш кўряпти? Керак бўлса, бу 
борадаги мавжуд қонунчиликни ҳам 
такомиллаштириш керак”, – деди 
давлатимиз раҳбари.

Айтишим керакки, маънавият 
соҳасидаги бу  камчиликлар, оммавий 
маданиятнинг аста-секин сарҳадла-
римизга  кириб келаётгани жонкуяр 
ижодкорларимиз, журналистлари-
мизни анчадан буён безовта  қилиб 
келаётган эди. Бу ҳақда оммавий ах-
борот воситалари  орқали чиқишлар 
ҳам бўлганига қарамай, соҳага масъул 
айрим мутасаддилар бунга бепарво 
муносабатда эдилар.  Президентимиз 
куйиниб айтган билимсизлик, “ухлаб 
ётиш”, лоқайдлик касалликларидан, 
энг аввало, улар суяб, қадрлаб турган 
миллат зиёлилари халос бўлишлари 
зарур, деб ўйлайман. Гапимни  маъ-
рифатпарвар бобомиз Маҳмудхўжа 
Беҳбудийнинг ҳикматли сўзлари би-
лан  мухтасар қилгим келди: “Дунёда 
турмоқ учун дунёвий фан ва илм ло-
зимдур, замон илми ва фанидан бе-
баҳра миллат бошқаларга поймол 
бўлур”.

Энахон СИДДИҚОВА,
Ўзбекистон Ёзувчилар уюшмаси 

Фарғона вилояти бўлими раҳбари,
Ўзбекистон халқ шоири, 

Сенатор.

У кишининг телевидение билан боғ-
лиқ яна бир орзуси Навоийни кенг жамо-
атчиликка содда-равон қилиб тушунти-
риш эди. “Ким Навоийни яхши тушунса, 
Қуръон, ҳадисни ҳам яхши англайди”, 
дердилар. Суҳбатларимизнинг бирида 
ҳазрат Навоийнинг бутун куллиётини ҳар 
йили бир марта ўқиб чиқиши, “хатм” қи-
лишини айтгандилар. Айниқса, “Насойим 
ул-муҳаб бат”га ихлосу эътимоди жуда 
баланд эди. “Навоий асарларининг ка-
лити – очқичи мана шу асар. Ҳазратнинг 
мутолаасини “Насойим...”дан бошлаш ке-
рак”, деган гапни кўп такрорлагувчи эди. 
Ниҳоят, шу асарни телевидение орқали 
шарҳлашга киришдик. “Маданият ва маъ-
рифат” телеканалида бир йилдан кўпроқ 
вақт давомида ушбу асар таҳлилига бағи-
шланган кўрсатув эфирга узатилди. Асар-
даги 770 та авлиёдан 111 тасини ёритишга 
улгурдик. Қолганига Қори аканинг умри 
вафо қилмади. Ўша пайтда телетомоша-
бинлардан кўплаб мурожаатлар қабул 
қилганимиз, бисёр миннатдорчиликлар 
эшитганимиз эсимда. 

Мазкур асарни шарҳлашда Анвар 
қори шунчаки матнни табдил қилиш – 
бугунги замонавий ўзбек тилига ўгириб 
бериш йўлидан бормади. Ҳар бир авли-
ёнинг тариқати, маслаги ҳақида атроф-
лича маълумот бериб, унинг Қуръон ва 
Суннатга мувофиқлигини оят, ҳадислар 
билан асослаб беришга интиларди. Та-
риқатнинг баъзилар томонидан қилин-
ган нотўғри талқинларини, айниқса, 
тариқат ва шариатни бир-бирига зид 
кўрсатишга бўлган уринишларни ислоҳ 
этишга ҳаракат қиларди. 

Навбатдаги кўрсатувни тасвирга 
олиш жараёнида бир авлиёнинг ҳаёти ва 
фаолиятини шарҳлай туриб шундай мат-
нга дуч келдик. Ўз замонасининг машҳур 
авлиёси қазо қилади ва шу куни бир шо-
гирдининг тушига киради. Шогирди ул 
зотдан “Ҳазрат, ҳолингиз нечук?”, деб 
сўрайди. Унга жавобан шайх “Ҳисобим 
қилинди, ниҳоятда дақиқ сўралдим”, деб 
жавоб беради. Кўрсатув ниҳоясига ет-
гач, Анвар қори табиатига хилоф ўлароқ 
маҳзун тортдилар. Холи қолганимизда, 
Қори ака, нега кайфиятингиз тушиб кет-
ди, деб сўрадим. “Эътибор қилдингизми, 
шайх “ниҳоятда дақиқ сўралдим”, де-
япти. Бу, биласизми, қанчалик даҳшатли 
ҳодиса. Умримизнинг ҳар сониясидан, 
Яратган ато этган ҳар бир қобилияти-
миздан, ҳаётимиз давомида берилган 
қанчадан-қанча имконларнинг баридан 
сўраламиз, дегани. Бундай сўроққа тайёр 
бўлиш жуда мушкул, мени шу нарса ўйга 
ботирди”, деб жавоб бердилар. Қори ака 
ҳар дақиқада ўзидан ҳисоб сўрайдиган, 
сўроқ-савол кунига мудом тайёргарлик 
кўрадиган муттақий зот эдилар.

Анвар қорининг ҳузурига борганлар 
билади – қачон борманг, қабулда тўп-тўп 
одамлар турганининг устидан чиқар-
дингиз. Кимдир оғир бетоб ётган яқини-
ни даволатиш учун моддий ёрдам сўраб 
келган, кимдир аччиқ устида хотинига 
талоқ қў йиб, энди бу масалага ечим қи-
дириб келган, яна биров золим қайнона-
сининг дас тидан дод солган, отасидан 

қолган молни бўлиб ололмаганлар ҳам 
шу ерда... Хуллас, бир соат ўтирсангиз, 
гўё бутун инсониятнинг бошига тушган 
ҳамма савдонинг гувоҳи бўлардингиз. 
Анвар қори мана шуларнинг ҳаммасини 
эшитар ва ечим ҳам топиб беришга ҳа-
ракат қиларди. 

Ажрашиш ёқасига келиб қолган бир 
ёш оила қуда-андалар бошчилигида ши-
рингина фарзандларини етаклаб, муно-
зарани Қори аканинг ҳузурида давом 
эттириш учун келган экан. Ярашадиган, 
бир-бирига ён берадиган эмас. Улар бео-
мон талашиб-тортишиб ётган бир пайт-
да кўз қирим билан Қори акани куза-
таман. У кишининг нигоҳлари кўзлари 
жовдираб турган иккита гулдай болада. 
Қори ака ниҳоятда болажон эмасми, 
ахийри чидаёлмадилар, йиғлаб юборди-
лар, “Қандай сабаб билан бўлмасин, шу 
гўдакларнинг кўзёшини тўккан одам-
нинг икки дунёсида файз бўлмайди”, 
дедилар. Оилани ярашишга, шу болалар 
учун бир-бирларининг феъл-ҳўйларига 
чидашга, бунда жуда катта ажр борлиги-
га даъват қилдилар. 

Шундай учрашувларнинг бирида ўр-
тоқларини етаклаб бир йигит кириб кел-
ди. “Қори ака, ёрдамингиз керак, мен бир 
қизни севиб қолганман, лекин ота- онаси 
менга турмушга беришга рози эмас, сов-
чиларимни қайтарибди”. Йигитнинг кўз-
ларидаги муҳаббат алангасини кўрган 
Анвар ака, “Унда мен ҳам бир уриниб 
кўрай, сабабларини билайлик-чи”, де-
дилар. Ваъда бериб, ноз қилаётган хона-
донга совчиликка борадиган бўлдилар. 
Эҳ-ҳе, ўзим гувоҳ бўлган бунақа савдо-
ларни айтаверсам, адо бўлмайди, гувоҳ 
бўлмаганларим эса – олам-жаҳон! 

Бир куни ул-бул харид қилиш учун 
Олой бозорига тушибдилар. Ёши тўқ-
сонларга борган, эҳтимол, ундан ҳам 
ошган, зўрға юриб келиб, тухум растаси-
дан арзон бўлгани учун синиқ, лат еган 
тухумларни олиб кетаётган рус милла-
тига мансуб кампирни кўриб қоладилар. 
Шу пайт ўзига тўқлиги юриш-туриши-
дан маълум бир мухлис келиб, дуо олиш 
учун кафтларига пул қистиради. Шунда 
у киши “Сизга менинг дуойимдан ҳам 
манфаатлироқ бир иш айтсам, қиласиз-
ми?” деб пулни қайтариб узатадилар. 
Ҳали узоқлаб улгурмаган кампирни 
кўрсатиб “Мана шу кишининг ҳожати-
ни раво қилинг, икки дунёнинг саодати-
га эришасиз”, дейдилар. Бир неча ойдан 
кейин ўша йигит масжидга келади. Ўша 
куни кампирни уйига элтиб қўйгани, ҳеч 
кими йўқлиги учун қийналиб қолганини 
айтиб, “Келинингиз билан ҳар ҳафта 
ўша кампирникига борамиз, келинин-
гиз уйларини тозалайди, кийимларини 
ювади, мен дўконга чиқиб, бир ҳафтага 
етарли егулик олиб келаман. Она-бола-
дай бўлиб қолдик”, дейди. Йигит бу хиз-
матларини айтиш учун келмаган, сўрай-
диган саволи бор экан: “Ҳазрат, ўзга дин 
вакилларига қилинган эҳсон ҳам қабул-

ми?” Қори ака “Албатта, динимиз барча 
инсонларга қилинган яхшиликка ажр 
борлигини ваъда қилади”, деб кўп ми-
соллар келтирдилар, оят, ҳадислар би-
лан далилладилар, Расулуллоҳнинг ўзга 
дин вакиллари билан бўлган самимий 
муносабатларидан сўзладилар. 

Анвар қори мана шундай гуманист, 
мана шунақа одампарвар эдилар!

Анвар қорини халққа яқин қил-
ган, унинг айтганларини мухлислари 
жон-қулоғи билан тинглашига сабаб 
бўлган омил нимада экан, деган саволни 
кўп ўйлаганман. Ахир, бошқа уламолар 
ҳам Аллоҳнинг каломи, Набийнинг ҳа-
дисларидан сўзлайди, билмаганларга 
билдиришга уринади. Лекин ҳаммаси 
ҳам Анвар қоридай суюмли эмас. Ме-
нинг назаримда, Қори аканинг маъру-
заларини таъсирчан қилган жиҳат, асал 
ҳақидаги машҳур ривоятдагидай, авва-
ло, у кишининг ўзи айтаётган гап ларга 
ўзининг амал қилиши билан боғлиқ эди. 

Шахсий ҳаётларидан бироз хабардор 
одам сифатида биламанки, Анвар қори-
нинг ҳаёти ниҳоятда содда ва самимий 
эди. “Отам қурган ҳовлида яшайман, 
ҳеч нарсани ўзгартиришга уринмай-
ман”, деганлари ёдимда. Уйларида кўп 
бор меҳмон бўлиб, разм солганман. Хо-
надоннинг ягона жиҳози жавон, жавон-
нинг яккаш бисоти эса китоб бўларди. 
Қори акани яқинлари яхши билади, у 
киши ўзлари учун яшамади. Ҳеч қачон 
роҳат, фароғатни кўзламади, халқнинг 
маърифатини ошириш йўлида ўзини 
аямади. Бошқалардан тўкисроқ, тўкин-
роқ яшашга имконияти бисёр бўлса-да, 
бунга ҳеч қачон интилмади. У кишига 
қилинган суиқасдлар, руҳий хуруж-
лар, ижтимоий тармоқлардаги ёппа та-
ларларга, дўсту душмандан бўладиган 
озорларга бепарво бўлишга интилар, 
буларнинг ҳаммасини тақдири илоҳий-
нинг қисматига битилган ёзиқлари ўла-
роқ қабул қиларди. 

Бир куни ҳузурларига борсам, одат-
даги хушчақчақлик билан “Э, келинг, 
тақсир, зўр янгилик бор. Биттасининг 
ёзишича, 366 та тўним бор эмиш, бир 
йилда бир кийганимни қайта кий-
масмишман”, дедилар табассум қилиб. 
Гап нима ҳақида бораётганини дарров 
фаҳмладим. Ўшак-ўтрикни қойиллата-
диган бир хорижий ахборот воситаси 
“оламшумул” янгилик сифатида Анвар 
қорининг нечта чопони борлигию сар-
ватининг қанчалиги, ўқиб берадиган 
жанозаю никоҳларининг неча пул тури-
ши ҳақида “ахборот” тарқатган эди. Мен 
ҳам гапни ҳазилга буриб, “Қори ака, 
ўша қайта киймайдиган чопонларин-
гиздан биттасини менга совға қилинг, 
табаррук қилиб кийиб юрай”, дедим. 
Эртасига Қори акадан қўнғироқ бўлди: 
“Буюртмангиз тайёр, олиб кетинг”. Ҳаз-
ратнинг эгниларида мен кўп кўрадиган 
фақат аврадан иборат оқ чопон ҳозир 
менинг кийим жавонимда. Уни кийиб 

кўчага чиқиб бўлмайди – бунақаси мен-
дек авомга расм эмас. Лекин Қори акам-
ни соғинганимда уйда кийиб ўтираман, 
тўйиб ҳидлайман, жаннатнинг бўйи ке-
лади, шашқаторларимни енгига артиб, 
енгил тортаман...

...Регистон майдонининг тўғрисида, 
бир дарахтнинг тагидаги қадимий усул-
даги супада ўтирган эмишмиз. Машҳур 
уч мадраса рўпарамизда. Бир вақт Қори 
ака ўринларидан туриб, намоз вақти 
бўлганини айтиб, йўлга тушдилар. Қай 
манзилгача бирга юрдик, кейин қарасам, 
Қори ака йўқлар. Самарқанд шаҳрининг 
мен билмайдиган кўчаларидан роса қи-
дирдим. Хавотирим ортиб, бетоқатлана 
бошладим. Нотаниш кўчаларда узоқ 
изладим, хуллас, тополмадим. Қаттиқ 
изтироб ичида уйғондим. Кўнглим ғаш 
бўлди. Ўша куни Қори аканинг ҳузурла-
рига бориб, шу кеча кўрган тушимни ай-
тиб бердим. Бироз хаёлланиб, “Масжи-
дга кетаётган эканмиз-ку, хайрли туш 
кўрибсиз”, деб яхшиликка мужда қил-
дилар. Орадан кўп ўтмай ҳаммамизни 
бўзлатиб ҳузури илоҳийга йўл олдилар...

Тез-тез шундай ҳодиса юз беради: 
вақтнинг ниҳоятда кичик бирликларида 
худди ўша тушдаги каби изтироб ара-
лаш хавотир пайдо бўлади, қаергадир 
боришим лозимлиги хотирга келади, ҳа, 
бугун Қори аканинг ҳузурларига бори-
шим керак-ку, деган ўй яшин тезлигида 
ўтади, изидан шундай катта суръат би-
лан “Ахир, Қори ака оламдан ўтган-ку”, 
деган ёвуз ҳақиқат бостириб келади. 
Ана шунда чидаш қийин бўлади, кў-
никиш азобга айланади. Ҳаётдан маз-
мун қочгандай, энг дилкаш мусоҳибсиз 
умр ғариб, кўнгил эса ташландиқ бир 
кулба мисол ҳувиллаб қолгандай бўла-
ди. Шунда анг лайманки, қирқ йиллик 
ҳаётимда ҳеч ким Қори акадай таассу-
рот қолдирмаган, ҳеч бир зот чинакам 
маънавий-руҳий муршидим бўлолма-
ган экан. Мана шундай дилгир кезлар-
да Қори аканинг ўзларидан эшитганим 
имом Бухорий ривоят қилган бир ҳадис 
таскинга шошади. Савбон (р.а.) маҳзун 
бўлиб турганларида Ҳазрати Пайғам-
бар алайҳиссалом сабабини сўрабдилар. 
Шунда Савбоннинг (р.а.) “Ё Расулуллоҳ, 
сиздан айрилиш азобини ўйлаб маҳзун-
ман”, деганларига жавобан Набийимиз 
Савбонга ва у орқали бутун уммати 
Муҳаммадийга демишларки, “У дунёда 
ҳар ким ўз севгани билан бирга бўлади”. 

Тоғнинг юксаклиги ундан узоқлаш-
ганингиз сари билингани каби ортда 
қолаётган йиллар соғинчни орттирса, 
орттиряптики, сусайтираётгани йўқ. 
Катта илм, чўнг бир маърифат, гўзал ис-
ломий хулқ соҳиби бўлган Анвар қори 
Турсунов бутун сиймоси, бор фази-
латлари билан ўзи яхши кўрган Ҳазрат 
Алишер Навоийни, ул зотнинг “Насой-
им ул-муҳаббат” асарида номлари зикр 
этилмиш улуғ авлиёларни ёдга солади. 
Баъзан ўйлаб қоламан, агар Қори акам 
ҳазрат Навоий билан замондош ёки у 
кишидан муқаддам яшаб ўтганларида, 
албатта, “Насойим ул-муҳаббат”нинг 
қаҳрамонларидан бири бўлар эдилар. 
Шу боис мен учун Анвар қори “Насо-
йим ул-муҳаббат”нинг 771-авлиёси!  
У киши чин маънода Ҳақ ошиғи, Аллоҳ 
таоло дийдорининг муштоқи эди. 

Илоё, Қори акамни муроду мақсуди-
га етказсин!

Икром ЧОРИЕВ,
Ўзбекистон Миллий 

телерадиокомпанияси
“Маҳалла” телерадиоканали 

директори

«НАСОЙИМ...»НИНГ
771-АВЛИЁСИ

Мазкур кенгаш Маданият вазирлиги, Те-
атр арбоблари уюшмаси, “Ўзбеккино” миллий 
агентлиги ва бошқа ташкилотлар билан ҳам-
корликда иш юритиб, театр ва кино соҳасини 
ривожлантиришда ўзига хос ҳисса қўшиб кел-
моқда. Айниқса, бу санъатларнинг асоси бўлган 
драматургия масаласи бугунги куннинг дол-
зарб мавзуларидан бири бўлиб, кенгаш аъзо-
лари  биргаликда ёзилган драматик асарларни 
бадиий-ғоявий жиҳатдан баҳолаш, талабга жа-
воб берадиган саҳна асарларини театр ва кино 
ижодкорларига тавсия этиш, ёш ижодкорларни 
соҳага жалб қилиш каби вазифалар самарадор-
лиги учун интилмоқда. Кенгаш аъзолари му-
раккаб пандемия шароитида театрлар билан 
ҳамкорликда ишлаб, замон руҳига мос қатор 
спектаклларнинг саҳна юзини кўришида, улар-
нинг муҳокамаларида иштирок этди.

ЮТУҚ, КАМЧИЛИК ВА 
МУАММОЛАР 

ТАҲЛИЛ ҚИЛИНДИ
Куни кеча Ўзбекистон Ёзувчилар уюшмаси театр ва кинодраматургия 

кенгашининг 2020 йил якунлари бўйича йиллик ҳисобот йиғилиши бўлиб ўтди.

Ўтган 2020 йилда кенгаш аъзолари сафи кен-
гайиб, 3 нафар ёш драматург Ўзбекистон Ёзув-
чилар уюшмаси аъзолигига қабул қилинди.  

   Кенгаш  фаолиятининг шу каби натижалари 
сарҳисоби театр, бадиий кино, ҳужжатли кино 
ва сериал драматургияси каби тўрт йўналишда 
муҳокама қилинди. Ҳисобот йиғилишида даст-
лаб Ёзувчилар уюшмасининг театр ва кинодра-
матургия кенгаши раиси Шуҳрат  Ризаев, Ўзбе-
кистон Ёзувчилар уюшмаси раисининг  биринчи 
ўринбосари  Нодир Жонузоқ сўзга чиқди.

Кенгаш йиғилишида “2020 йилда театрлар 
фаолияти ва драматургия масаласи” мавзуси-
да  ЎзФА Санъатшунослик институти директор 
ўринбосари, санъатшунослик фанлари доктори, 
профессор Дилфуза Раҳматуллаева, “Бадиий 
кино: сценарийлар ва уларнинг фильм талқин-
лари” мавзуси бўйича Ўзбекистон давлат санъат 

ва маданият институти “Кино, телевидение ва 
радио санъати” кафедраси ўқитувчиси Сардор 
Маҳмудов, “Ўзбекистонда сериал индустрияси: 
жараён, муаммо ва ечимлар”  мавзуси бўйича 
санъатшунослик фанлари номзоди, киношунос 
Ойбек Вейсал ўғли маъруза қилди.

Мавзулар юзасидан бўлиб ўтган муҳокама ва 
мунозараларда театр ва кинодраматургия соҳа-
сидаги ютуқлар билан биргаликда камчилик 
ва муаммолар ҳақида ҳам батафсил таъкидлаб 
ўтилди.  

Шунингдек, йиғилишда Ёзувчилар уюш-
маси “Ижод” жамоат фонди ҳомийлигида чоп 
қилинган “Ўзбек драматургияси уфқлари” 
номли пьесалар тўпламининг тақдимоти ҳам 
бўлиб ўтди. Мазкур китобда сўнгги олти-ет-
ти йил орасида ёзилган турли жанрдаги ўн 
олтита драматик асар жамланган. Тўпламга 
таниқли драматурглар Шароф Бошбеков, Эр-
кин Аъзам,  Ҳайитмат Расул,  Нафас Шодмо-
нов, Нурилло Аббосхон, Абдуқаюм Йўлдо-
шев, Қўчқор Норқобил, Иброҳим Содиқов, 
Иномжон Турсунов ҳамда Эркин Норсафар 
каби муаллифлар қаторида Мафтуна Муҳам-

мадаминова, Ҳуснора Рўзматова, Сардор 
Ҳамроев, Жавлон Жовлиев, Обиджон Рўзи-
боев, Ҳуснилло Жомонқулов, Бобур Ҳамроев 
каби соҳага кириб келаётган ёшларнинг ижод 
намуналари киритилди. 

– Мазкур пьесаларни сўнгги ўн йилликда 
ёзилган юзлаб бошқа драматик асарлар ораси-
да бадиий ғоявий жиҳатдан ажралиб туради-
ган сара асарлар дейиш мумкин, – деди Театр 
ва кинодраматургия кенгаши раиси Шуҳрат 
Ризаев. – Бу пьесалар тарих ва замондошла-
римиз ҳаётини ҳаққоний ёритгани, қалби, 
дунёқарашига таъсир этиб, қайсидир маъно-
да маънавий эҳтиёжларини қондира олгани, 
айни керакли фикрларни айта олгани билан 
қимматли. Китобга киритилган пьесаларнинг 
аксарияти мамлакатимиз театрларида саҳна-
лаштирилган.

Йиғилиш якунида кўрилган масалалар юзаси-
дан  тегишли вазифалар белгилаб олинди.  

Шоди ОТАМУРОД,
Ўзбекистон Ёзувчилар уюшмаси бош 

мутахассиси

НАВОИЙ СОFИНЧИ Абдулла ШЕР

БИР СИҚИМ ОСМОН 
ҲАҚИДА БАЛЛАДА

          1
Тушимда гуллади тарихнинг боғи,
Райҳонлар бўйига чулғанди Ҳирот.
Дарвоза очилиб айни тонг чоғи,
Қуёшни кўтариб кириб келди от.

Мен ота касбини севган бўз ўғлон,
Ҳиротнинг мисгари, ёш устазода –
Турардим шу тонгда кўриб, кўп ҳайрон, 
Вазири аъзамни отлиқ аснода.

Ўзни қўлга олиб, таъзимда шу он
Насиҳат сўрадим зоти олийдан.
У менга тутқазди бир сиқим осмон
Сўз айтмай шеърият қилу қолидан.

(Оҳ, қандай олтин туш, заррин томоша –
Шу тушни кўрмоққа умрим зор эди!)
Устоз назар солиб уфқлар оша,
Туркистон томонга юзланиб деди:

«Сўз, ерда ўсса-да, осмон дарахти,
Олис юлдузлардан унинг уруғи.
Сўз – шоир зотининг тожию тахти,
Эътиқод байроғи, имоннинг туғи.

Қай шоир муқаддас сўзни хор қилса
Ёлғонни ҳақиқат рангига бўяб,
Нафсини элидан улуғроқ билса –
Хор бўлгай: тоғлар ҳам қололмас суяб!..»

Баногоҳ уйғондим. Лол қолдим боқиб:
Кафтимда юлдузлар, қаламим чўғли!
Шу кундан тушимнинг маънисин чақиб,
Шоирлик қиламан мен – мисгар ўғли.

Шу-шу, туморимдир бир сиқим осмон –
Тиниқлик, покликдан самовий ибрат.
Шу-шу, сўзни териб мис тергансимон,
Навоий мулкида қиламан хизмат.

       2
Ашрақатдан бошланган девон
Ўхшаб кетар чексиз оламга.
Ундаги ер, ундаги осмон
Суянади буюк қаламга.

Ул қаламнинг сеҳрли пати
Учиб тушмиш жаннатий қушдан.
Қоғоз билан қалам суҳбати
Одамзодни уйғотар тушдан.

Асрларки, девондан порлаб,
Ёритади Улуғ Сўз Шарқни.
Сўнмас овоз бизга дер, чорлаб:
«Англа, туну тонгдаги фарқни!».

Шоҳлар ўтди, ўтар айш суриб,
Қуёш билиб тож гавҳарини.
Шоир эса оҳ тортар, кўриб
Ул муқаддас Нур жавҳарини.

Шеърият деб аталган ул Оҳ
То қиёмат сочади зиё:
Алишербек кийган бир кулоҳ
Мингта тождан аълодир, аъло!

   3
Навоийнинг асарларидан
Бўй сочади илоҳий, чўнг гул.
Унга қўнган асаларидан
Қанот тилаб учади кўнгил.

Унда қушлар одамлар каби
Сўзлайдилар ўзни унутиб
Ва қушлардек, одамлар лаби
Куйлай бошлар сўзни унутиб.

Унда шоҳлар тарашлайди тош,
Тоғни кесиб ўтади достон.
Тождан чиқиб, юксалганда бош
Ўпиб қўяр эгилиб осмон.

Унда фалак ўз тасбеҳини
Мисра қилиб ўгиради жим:
Ғазалдаги хушбўй беҳини
Ислаб яшар Хадичабегим.

Унда Ҳирот доим қушуйқу,
Самарқандни излайди тушдан.
Ватан деган қадимий қайғу
Куйлаб турар минг йиллик ишқдан.

Ашрақатни кўрасан унда,
Илоҳий нур очар кўзингни:
Англайсанки, дунёи дунда
Танимабсан ҳали ўзингни.

4. ҒАЗАЛ
Соқиё, май сун бу кеч, 
  базм ичра жоми Жам ичай,
Майда ашъор жилваси бор, 
            мен уни ҳар дам ичай.

Эй муғанний, бу кеча най 
            сўзларин таржима эт,
Эслайин мозий замонни – 
          кўзларимда нам, ичай.

Ҳофизо, сен куйлагил 
           устоз Навоий байтини,
Интизордир ташна қалбим, 
               завқни ҳуррам ичай.

Ҳаргиз, эй, тарк айлагил, 
            зоҳид, у дунё шарҳини,
Қўй, Навоий маънисида 
                 ўзга бир олам ичай.

Чун маъоний қибласида 
       «Хамса»ни меҳроб билай,
Мисраи чашми муқаддасдин 
   тўйиб зам-зам ичай.

5. ЗАНЖИРБАНД ШЕР

Занжирбанд шер енгаман дер.
Алишер Навоий

Мен билмайман, бу не жаҳд-жадал,
Бу қандайин ақл етмас сир:
Мен туғилмай, беш аср аввал,
Сувратимни чизмиш Улуғ Пир.

Занжирбанд шер, боқ, енгаман дер –
Йиртилгудек жаранглар қоғоз.
Жаранглайди занжирланган шер,
Жаранглайди пўлат бир овоз.

Занжирбанд шер, боқ, енгаман дер –
Йилдан-йилга ул занжир таранг:
Беш асрки, мен, Абдулла – шер!
Мен қиламан занжир билан жанг!

Беш асрки, сувратим менинг
Наъра тортиб яшайди бедор...
Тугамайди муҳлатим менинг
Токи Шеър бор, токи Занжир бор!

       6.
Мен Навоий озод қилган қул,
Шеър ўсади қутлуғ эркимдан.
Юрагимда яшайди Булбул,
Юрагимда Ҳумо беркинган.

Жисмим – гулхан, қаламим чўғдир,
Ўзим – хато, сўзим – бехато.
Шоирликда армоним йўқдир:
Ашрақатга қилдим иқтидо.

7. НАВОИЙ СОҒИНЧИ

        1
Чорласам деб: «Қайдасан, Фарҳод?»
«Мен борман!» – дер Ёсуман кампир;
Қизил гулнинг ўрнида, ҳайҳот,
Чайқалади бир туп қалампир:

Нетай, Ҳирот олисдир бугун,
Олисдадир Навоий бобо –
Ҳудудларга қоқилиб нигун,
Тарих йиғлар асрлар аро…

        2
Учоқлар керакмас, беринг Ғиротни,
 Ғиротда учайин излаб Ҳиротни.

Аммо на Ҳирот бор ва на Ғирот бор!
Аллоҳим, пешонам мунча экан тор:

Ҳиротим –  ёдимнинг олис овози,
Ғиротим  – бахшининг йиғлаган сози...

8. НАВОИЙ ҲАҚИДА БАЛЛАДА

Истеъдодли навоийшунос
Шарафиддин Шарипов хотирасига

Яздийнинг нечун бу ҳалол отдоши
Навоий давридан келди адашиб?!.
Бугуннинг худписанд, нокас қуёши
Ундан ижирғанди кўзи қамашиб.
У деди: «Янгитдан улуғ бобомнинг
Номини жаҳонга ёяман ўзим.
Сиз илм атаган чапдаст ёлғоннинг
Йўлида залварли қояман ўзим».
Ҳамма жим. Бурчакда шивир-шивирлар:
«Зорми қишлоқига ҳазрат Навоий?!»
Бошларда фикрмас, ҳасад ғивирлар:
«Тўғри, бу бола зўр, лекин... савдойи».
У эса қунишиб ҳужра захидан,
Навоий шамини ҳар туни ёқди.
Кичкина ходимлик маоши билан
Каттакон илмни бемалол боқди.
Ўйинчоқ кўрмаган қоракўзига
Дерди: «Миндираман ҳали Ғиротга!»
Ухлолмай сўзларди тунлар ўзига:
«Тошкентда ҳаво йўқ, кетдик Ҳиротга!»

Бир куни вокзалда шовқиндан нолиб,
Самарқанд боролмай ялинди обдон:
«Жой бўлса, уч-тўрт кун бир ерда қолиб,
Озгина дам олай Навоий билан.
Чипта йўқ, ҳаво йўқ, бўлдик-ку абгор,
Бизга ёрдам беринг, ўртоқ мелиса!
(Навоий сатрини умрида бир бор
Ўқимаган эди бу шўрлик эса.)
Навоий шеъри бу, қаранг, сувратда!»
Мелиса тушунмас, қотар энсаси:
«Сиз кутинг. Топамиз бир жой, албатта!» –
Ва олиб кетдилар уни кечаси...
Сўнг зор-зор ялиниб, гоҳ қилиб хитоб,
Англатмоқ бўлди у фикрин дўхтирга:
«Қўлёзма топдим мен, тушунинг, ноёб –
Навоий мен билан юрибди бирга!»
Охири чарчади, дод солди руҳи,
Ақлли оломон ғалаба қилди.
Навоий тирик деб кўтарган туғи
Палата фаршида бўздек йиртилди –
Деди у: «Дўхтирлар, мен адашибман,
Навоий не керак мендай шўрликка!
Навоий юрмайди энди мен билан,
Амирим чидамас бундай хўрликка...»
Қўйиб юбордилар она қишлоққа,
Навоий ўлган деб сўз олгач ундан.
Кетаркан, қоқилди бир кафт тупроққа,
Йиқилиб қараса – ўз қабри экан.

Олимлар! Кечиринг, сизлар сермажлис,
Мажлис кўп, кўп эрур навоийшунос.
Лекин ким покдилу ким эса каж ҳис –
Бизнинг бу кунларда қийиндир таққос!
Гапимдан силкинманг қиличсиз қиндек!
Майли, мен ишонай даъвойингизга –
Агар ишонсангиз Шарафиддиндек,
Ўзингиз кашф этган Навоийингизга!

9. ОЙБЕК ВА НАВОИЙ

Ўзбекистон Ойбек билан хайрлашган кун
Мангуликдан бир лаҳзага келди Навоий –
Тирикларга сездирмасдан силади беун
Ойбегининг манглайини руҳи самовий
Ва сўнг уни олиб кетди босиб бағрига
Абадият деб аталган руҳлар шаҳрига.

10. ИЧИМДАГИ ДАРД

Маломатия усулида

Қор тилаб баҳордан, гул сўраб қишдан,
Фаслини унутган бир овораман:
Айтинг, нима қилдим ошиб етмишдан –
Навоий олдига қандай бораман?

Умрим гулханига ўт қалаш учун
Қаламни ўтиндек, ҳайҳот, ёраман
Ва лекин кетимдан эргашар тутун –
Навоий олдига қандай бораман?

Гоҳ нокас юзига, зирқираб жоним,
Чаплай деб, номимни лойга қораман,
Тилимга чиқади шунда товоним –
Навоий олдига қандай бораман?

Асрим соатининг рақамларига
Гардишдаги милдек бир ишораман;
Чўп ҳам қўшмай Ҳирот ғарамларига
Навоий олдига қандай бораман?

Беш-ўнта шеър ёзиб нимжон сўз билан,
Шеърият қошида юзи қораман,
Киприги тупроқни титган кўз билан
Навоий олдига қандай бораман?

Қани юксак орзу, осмоним қани? –
Буржидан адашган бир сайёраман;
Дастаксиз бошқариб пўчоқ-кемани,
Навоий олдига қандай бораман?

Ташимда сиполик қулф урар, аммо
Ичимдаги дарддан жигарпораман...
Бу ночор бандангга йўл кўрсат, Худо,
Навоий олдига қандай бораман?

Туркум

– Месси – зўр, кеча бир ўзи бешта гол 
урди, нақд бешта!

– Роналду-чи, Роналду? Мессидан асло 
кам эмас, ҳам ўнг, ҳам чап оёқда, ҳам калла, 
ҳам товон билан тўртта гол урди. Дриблинг-
ларини айтмайсизми!

– Маҳорат бобида, чап оёқда мўлжални 
заргарона аниқ олишда ҳеч ким Мессига бас 
келаммайди!

– Баланд сакраб бош билан зарба бе-
ришда, вазиятни олдиндан ҳис этишда Ро-
налду – тенгсиз! Мессида ранг-баранглик 
йўқ.

– Мессида одамгарчилик кучли.
– Роналду – гуманист, ночорларга қайи-

шади.
– Месси путболни санъатга айлантиради.
– Роналду ўйинни ҳақиқий шоуга айлан-

тиради.
– Месси – чинакам путбол генийси!
– Роналду – чинакам атлет, алпқомат 

баҳодир!
– Роналду – мақтанчоқ!
– Месси – пакана, калла билан ўйнол-

майди!
– Роналду – жиззаки, жаҳлдор!
– Месси – аразчи!
– Роналду – хотинбоз!
– Месси – отасининг арзандаси, мустақил 

иш қилолмайди. Даромадини солиқчилардан 
яширади.

– Роналду бор-ку, сэр Алекс Фергюсон-
сиз ҳеч ким бўламмайди!

– Хави билан Иньестасиз Месси – Месси 
эмас!

Сержант либосидаги, ўттиз ёшлардаги 
мусоҳибим, ахийри гап тополмасдан, гапни 
бошқа ёққа буради:

– Э, менга “Челси” яхши ўйнаса бўл-
ди. Некин энағар кейинги пайтда нуқул 
ютқазяпти. Барибир Месси – камтар, Ронал-
ду – мақтанчоқ!

– “Бор – борича, йўқ – ҳолича”, дей-
дилар. Болада бор-да! Агар қироллик клу-
бида ўйнаб, шунча гол урганимда борми, 

мақтанишда Роналдуни чангимда қолди-
риб кетардим...

– Туври айтасиз-ай! – дейди суҳбатдо-
шим ўз шевасида оёқларини сал кериб, гавда-
сини орқага ташлаб, қўриқчилар ҳужраси де-
ворига суянар экан, ниҳоят тан берган бўлиб.

Ҳар икки кунда бир марта – Шодибой 
вазирлик биноси олдида навбатчилик қила-
диган туннинг эртаси, тонг маҳали баҳсимиз 
давом этади. Айниқса, бозор қайтишда Ан-
глия Примьер лигаси, Испания Ла-лигаси, 
Германия Бундеслигаси, Италия А-серияси, 
Франция 1-дивизионида бўлиб ўтган ўйин-
ларни бирма-бир таҳлил қиламиз.

– Барибир Месси – зўр, ўттиз метрдан 
жарима тўпини шундай боплаб тепдики, ке-
часи тилпонда кўриб, оҳ, деб юбордим. 

– Роналдунинг ўмбалоқ ошиб, “қайчи” 
усулида урган голи – ноёб бадиий асар-ку! 
Месси ҳеч қачон дарвозага тескари турган 
ҳолда бундай аниқ зарба беролмайди, бил-
дингизми, ҳеч қачон! 

– Туври айтасиз-ай! – дейди Шодибой 
яна соддалик билан. 

Назорат йўлагига туташ ҳужрада 
“Даракчи”, “Ҳордиқ”, “Санам” сингари 
газета ва журналлар тахланиб ётибди. Бир 
чеккада – Достоевскийнинг “Жиноят ва 
жазо” романи...

Месси ва Роналду баҳсини поёнига етказ-
ганимиздан сўнг адабиёт мавзусига ўтамиз.

– Нега бизнинг ёзувчиларимиз қизиқ қи-
либ ёзмайди-я! – дейди Шодибой ўзига яраш-
ган ним табассум билан. 

– Қизиқ қилиб ёзиш учун одамнинг ўзи 
қизиқ бўлиши керак, билдингизми? – дейман 
ногоҳ тилимга келиб қолган гапдан хурсанд 
бўлиб.

Ниҳоят, Шодибой ўрнини шеригига бў-
шатиб берадиган, мен эса ишимга кетадиган 
фурсат етади.

– Кераксиз китапларингиз бўлса, беринг, 
кечаси эрмак қилиб тураман, – дейди ҳамсуҳ-
батим хайрлашиш олдидан. 

– Кераксизини нима қиласиз, керагини 
ўқинг-да! – дейман ҳазил аралаш. 

Аксига олиб унинг илтимоси нуқул эсим-
дан чиқиб қолаверади. Ҳолбуки, чоғроққина 
хонамда китоб дегани тиқилиб ётибди. Иши-
миз шу: янги китоб ва журналларни ўқиб, ху-
лоса тайёрлаймиз.

Эътибор бермаган эканман, телевизор 
қўйилган тахмончада иккита китоб чанг бо-
сиб ётарди. Афтидан, кимдир қачондир совға 
қилган бўлса керак. Чунки рўйхатга олин-
ган, кўриш шарт бўлган китоб ва журналлар 
алоҳида жавонда турарди. Варақлаб қарадим, 
иккаласи ҳам бир жойда – “Davron-press-
nashr” деган хусусий корхонада чиқарилган 
экан. Биринчиси – “Адашганнинг бахти”, ик-
кинчиси – “Тўғри йўлда юрмоқ азоби”. Икка-
ласи ҳам қисса. Муаллифлари тилга тушма-
ган ижодкорлар экани билиниб турибди.

Шодибойга бераман, деб ҳалигиларни 
ўзим билан бирга олиб юрадиган жилдга со-
либ қўйдим.

Икки кун ҳам ғизиллаб ўтиб кетди. Ашад-
дий футбол мухлиси билан яна кўришдик.

– Сиз туври айтибсиз, Роналду зўр экан, 
бир ўзи Португалияни жаҳон чемпионатига 
олиб чиқди, Швецияга учта ажойиб тўп урди.

– Ана шу тантилигингиз учун иккита ки-
тоб бераман, мана!  

– Жонгга  китаплар-ку! Криминалистика-
га тааллуқлима дейман-да, бизга шунақалар 
жоғади-да!

Ортимдан яна овоз берди:
– Барибир Месси – зўр! Келаси ҳафта 

“эл-классико”да кўрамиз-да энди.
– Кўрамиз, кўрамиз, Роналдуям анойи 

эмас, оғзидагини олдириб қўймаса керак.
Душанба куни яна юзма-юз бўлдик.
– Ака, сизга вообще беш кеттим, гап 

 йўғ-ай!
Яна нима экан, деб ҳайрон бўлдим. Шо-

дибой ҳаяжонини босолмасди.

– Бунақасини биринчи марта кўришим, 
ака! Бошлаб жонгоғи “Адашганнинг бахти”-
ни ўқидим. Энг қизиқ жайида – 68-бетга кел-
ганда, бирдан воқиялар узилиб қолса бўлама! 
Бошқа воқиялар, сапсем бошқа қаҳрамонлар 
ҳақидағи ҳикая бошланиб кетса, денг! Ҳай-
ро-о-н бўлдим. “Мулла Абдужаббор, бунда 
бир гап бор”, деб босиб ўқийбердим. Ярим 
тунда бошқа нима қиламан? Ухлаш 
мумкинмас. Китапти хатм қилдим, 
некин воқиялар тугамади-ей! Яна 
ҳайро-о-н бўлдим. “Бисмилло” деб 
иккинчи китапти қўлға олдим. Ха 
ишанинг, ха ишанманг, нариги ки-
тапти иккинчи қисмида бошланиб, 
охирига жетмай қолған воқиялар бор-ку, ана 
шулар бу китапта – “Тўғри йўлдан юрмоқ 
азоби”да мана ман, деб турипти-да! Бу акам 
мени синамоқчи бўлғанма, деб ўйладим. 
Йўқ, мени алдаммайди деб, яна босиб ўқий-
бердим. Китапти 67-бетига бориб, бу қисса 
тугади. Ана, тугаркансан-ку, дедим. Маза 
қилдим. Некин яна шунча саҳифа турипти-ку, 
буёғи нима экан, деб ҳайро-о-н бўлдим. Яна 
ўқийбердим. Акажон, ха ишанинг, ха ишан-
манг, бойноғи биринчи китапти ярмида тугаб 
қолғон воқия лар бор-ку, ана шулар биз шу 
ердамиз, деб чиқиб келяпти-да бу китаптан! 
Буям акамди ҳазили бўлса кераг-ов, дедим. 
Аммо сизга тан бердим! 

Кутилмаган бу гаплардан ҳайратга 
тушдим.

Албатта, хизмат давомида китоб билан 
боғлиқ ҳангомалар бўлиб туради. Масалан, 
беш-олти йилча бурун кекса профессор-
нинг шогирдлари билан биргаликда ёзган 
китобига – маънавиятшуносликка оид 
экан – муносабат билдиришга тўғри келди. 
Дастлабки саҳифасидаёқ жиддий хатога 
йўл қўйилган – “маънавият “маънис” сў-

зидан олинган”, деб ёзилган эди. Ҳолбуки, 
сиёсий-методик адабиётларда “маънавият” 
– “маъни” сўзидан олинган ижтимоий ту-
шунчадир”, деб таъриф берилган.

Луғатларни титкилаймиз, қани энди 
“маънис” ўлгур топила қолса. Ахийри муал-
лифлардан ёшроғига қўнғироқ қилиб, изоҳ 
беришни сўрадик. Нақд ёстиқдек келадиган 
бу китоб давлат ҳисобидан чиқарилган-да! 

Шогирд дарҳол домласига – асосий му-
аллиф сифатида муқованинг энг тепасида 
исми шарифи ўқлоғидек қилиб ёзиб қўйил-
ган профессорга секин арз этибди: домла, 
не қилурбиз, тепадан, вазирликдан қўнғироқ 
бўлди, иш чатоқ, китобимиздан андак сиёсий 
хато топибдурлар. 

Шўролар даврида сиёсий баҳсларда пиш-
ган, саксондан сакраб, тўқсонни янчиб ўтиш-
га чоғланиб турган ҳалиги “пири комил” 
пинагини ҳам бузмасдан дебди: сен ёлғиз 

эмассан, тинчлан, жигарим, ўзим бориб, ҳам-
масининг дамини ўчираман. Яхшиси, сен 
боргину топшириқни бажар, кечқурун уйга 
меҳмон келадиган.

Бир пайт домла ҳазратлари расми таомил 
бўйича кийиниб, қимматбаҳо атир-упалардан 
сепиб, савлату сиёғини кўз-кўз қилиб кириб 
келдилар.

– Хўжайинингиз дурустми! 
У кишини танийман, яхши бала! 
– деб гап бошладилар. – Ўтган 
асрнинг 70-йилларида институт-
да партком бўлиб ишлаганимда, 
ўзим партияга қабул қилганман. 
Так что, бегона эмас. Қани, бизга 

нима топшириқлар бор?
Муддаони айтдим.
– Гап бундай, бўтам, – деди домла, – сиз 

айтган нарсаларни биз ҳам биламиз. “Маъ-
нис” сўзи сиз ўйлагандек шогирдларимнинг 
эътиборсизлиги ёки муҳаррирнинг хатоси 
эмас. “Маънавият” ва “маъни” сўзларида-
ги боғлиқлик ҳам бизга аён. Лекин кейинги 
пайтдаги изланишларимиз “маънавият” асли 
“маънис” сўзидан олинганини исботламоқда.

– Қайси манба асосида бундай хулосага 
келдингиз?

– Имом Бухорийнинг китоблари асосида.
– Айнан қайси китобини айтяпсиз?
– У – қадимий қўлёзма, ҳали ҳеч қаерда 

эълон қилинмаган, фақат икки варағи сақла-
ниб қолган?

– Қайси фондда кўргансиз?
– Москвада партшколада ўқиганда кўр-

ганман. Яқинда қоғозларим ичидан фотонус-
хаси топилиб қолди.

– Партшколанинг қўлёзмалар фонди бор 
эканми?

– И-е, партшкола бўлганидан кейин бўл-
майдими?!

– Диний асар партшколада нима қилади?
– Атеистлар обдон ўрганмоқчи бўлган-да, 

сиз ёшлар нимани биласизлар?
– Қўлёзма ўзбек тилидами?
– Ҳа, ўзбек тилида!
– Имом Бухорий ўзбек тилида ҳам асар 

ёзган эканми?
– Ўзбек бўлганидан кейин яна қайси тил-

да ёзади? Фақат ана шу икки вараққинани 
буюк бобомиз биз – авлодларига ўзбек тили-
да ёзиб қолдирган эканлар.

Хулласи калом, домласи тушмагур у де-
сам – бу, бу десам – у деди, ҳеч бўш кетмади. 

Орада сиёсатдан келиб, шундоқ ҳам 
ғариб юраккинамизга зимдан қутқу ҳам со-
либ қўйди:

– Кейинги пайтда турли зарарли диний 
оқимга мансуб ёшлар кўпайиб, Имом Бухо-
рийдек улуғ алломаларимизниям менсимай 
қўймоқда. Бу ҳақда яқинда бир мақоламда 

ёздим ҳам. Лекин шунинг ўзи етарли 
эмасга ўхшайди...

Ахийри китобнинг бошқа хато-кам-
чиликларидан ҳам кўз юмиб, “сулҳ” 
таклиф этишга мажбур бўлдим:

– Домла, шу биргина “маънис”ни 
“маъни” қилиб ўзгартирсак – олам гулис-
тон, ортиқча гап-сўзга ўрин қолмасди. Ҳар 
қалай, дўст бор, душман бор, билиб бўла-
дими?..

– Майли, розиман, яхши бала экан-
сиз. Ростини айтсам, лаборант қизимиз 
ўзбекчани билмайди. Шу “маъни”ни 
“маънис” қилиб ёзиб юборибди-да! 
Нима қиламиз, уям нозикроқ бир одам-
нинг жияни, “фан доктори қилиб бера-
миз”, деб мажбурият олиб қўйганмиз... 
Лекин бу гап шу ерда қолсин! Хўжайи-
нингизга мендан салом деб қў йинг.

Эҳ-ҳе, мафкура жабҳасида не-не мо-
жароларни кўрмади бу бош! Аммо мана 
бу ҳангома ҳаммасидан ошиб тушадиганга 
ўхшайди. Нима учун оддий милиционер 
эътибор қилган нарсага мен аҳамият бер-
мадим, деб бироз виждоним қийналди. 
Лекин сир бой бермасдан, босиқлик билан 
дедим:

– Ҳозирги замоннинг китоблари-да, 
ўқувчининг интеллектуал савиясини оши-
риш, интерактив фикрлашга ўргатиш учун 
атайлаб тест тариқасида шунақа нарсалар 
ҳам чиқарилмоқда. Сизгаям қойилман, 
“эксперимент”ни дарров пайқабсиз.

– Эй, сезмай бўладима, ака! Некин 
қойси китап қойси муаллифга тийишли 
– шўни биламмай кечадан буёғи бошим 
гаранг-да! Ўзингиз айтинг, энди шуни, 
келинг, жаширманг!

– Бунинг нимаси тушунарсиз? – дедим 
худди ҳамма гапдан хабардордек. – Биринчи 
китобнинг биринчи ярми ва иккинчи китоб-
нинг иккинчи ярмидаги воқеалар биринчи 
муаллифга тегишли. Шунга мос равишда би-
ринчи китобнинг иккинчи ярми ва иккинчи 
китобнинг биринчи ярми иккинчи муаллиф-
га тегишли бўлади-да!

– Ака, бу мактап ўқувчилари учун 
тап-таййар “тез айтиш”-ку, мана, қаранг, би-
ринчи китапти биринчи ярми ва иккинчи 
китапти иккинчи ярми – биринчи муаллифга, 
биринчи китапти иккинчи ярми ва иккинчи 
китапти биринчи ярми иккинчи муаллифга 
тийишли. Қондай зўр! Кечқурун бориб ўғ-
лимга ўргатаман, 2-синфда ўқийди. 

– Болага оғирлик қилар-ов! Ўзингиз ай-
тиб юраверинг, нима қиласиз бечорани қий-
наб! Дарвоқе, китобларни беринг, – дедим 
ўзимда ҳам қизиқиш ортиб.

– Эй, ака, эрталабка жоқин командир тил-
пон қилди. Шу китаплар туврисида айтип 
қўйиппан-да, мен – аҳмоқ! Бунақа китапти 
менам ўқишим керак, деб туриб олди-да! 
Бош қа болларам қизиқяпти. Бир-икки кун 
сабр қилиб турасиз-да энди, бўптима, ака?

–  Фақат тезлатинг, биласиз, булар – иш-
хонанинг китоблари.

–  Албатта, албатта! Некин қойил қол-
дим! Воқиялари-ку унча қизиғамас, лекин 
иккита китапти шахматдай жайлаштиргани 
қизиқ. Анави Достоевскийниям шундай қи-
либ чиқариш керакма, дейман-да, одамлар 
роса қизиқиб ўқийди.

Душанба куни Шодибой қаердандир тер-
га ботиб келарди. Бошида – зирҳли қалпоқ, 
эгнида – жанговар либос, қўлида – Калашни-
ков автомати.

– Эрталабдан ученияга бордик. Бизнинг 
бўлинмамизни бошқа жайга ўтказмоқчи, – 
деди ҳансираб.

– “Эл-классико”ни кўрдингизми? Ро-
налду иккита гол урди, Мессиям, унинг 
шериклари ҳам ҳеч нарса қилолмади. Энди 
тан бердингизми ким зўрлигига?

Шодибой нимагадир индамади. 
Хайрлашдик, китобларни олиб хонамга 

қайтдим.
Келасолиб биринчи китобнинг 67-бетини 

очдим. Шодибой ёзган бўлса керак: “Ушбу 
қиссанинг давомини “Тўғри йўлда юрмоқ 
азоби” китобининг 68-бетидан бошлаб 
ўқинг!” деган эслатма турарди.

Иккинчи китобнинг 67-бетини очдим. 
“Тугади. Нариги саҳифадан бошлаб “Адаш-
ганнинг бахти” китобининг давомини 
ўқинг!” деган изоҳга кўзим тушди. 

Китобнинг сўнгги саҳифалари орасидан 
букланган қоғоз чиқиб қолди. Дарҳол очиб 
қарадим, обдон бўяб чизилган расм. Анор 
тусли кийимдаги ҳужумчи бутун рақиб жа-
моасини доғда қолдириб, дарвозага зарба 
йўлламоқда. Сал пастроққа “Месси – зўр!” 
деб ёзиб қўйилган. 

Варақнинг бошқа бурчагида эса қай-
моқранг либосдаги футболчи кўксини кериб, 
ҳозиргина урган голини нишонламоқда. Ёзу-
ви ҳам бор: “Роналду – мақтанчоқ”. Негадир 
бу ёзув устидан сиёҳ тортилиб, ўчирилган. 
Ёнида эса бошқа расм: машҳур ҳужумчи ба-
ланд сакраб, боши билан зарба бермоқда, тиз-
залари рақиб ҳимоячисининг елкаси баробар 
кўтарилган. Тагида эса “Роналду – “Эл-клас-
сико” қаҳрамони”  деган ёзув турибди.

Муртазо ҚАРШИБОЙ

« ЭЛ -КЛАССИКО »

Саъдий “Гулистон”ининг таржимаси Оврупода XVII асрда амалга оширилганини 
эсласак, Навоийнинг “Сабъаи сайёр” достони Оврупода илк таржима этилган ва Ғарб 
ўқувчилари орасида катта шуҳрат қозонган Шарқ адабиёти намунаси бўлиб чиқади.

Е. Э. БЕРТЕЛЬС, 
профессор.

Эроннинг Теҳрон шаҳридаги кутубхонада  Алишер 
Навоий шеърлари кирган қўлёзма нусхаси билан тани-
шиш бизни ҳайратга солди. 1501 йили, Навоий вафоти-
дан тўрт ойлар чамаси ўтиб, унинг шеърларидан ибо-
рат бир терма мажмуа тузилган экан. Унинг таркибида 
олтмишдан ортиқ шеър бор, улар Навоийнинг туркий 
девонларидан саралаб олинган. 

Алишер Навоийнинг ўзи тартиб берган девонла-
ридан ташқари, мухлислари тарафидан тузилган ёки 
кўчирилган шеълари мажмуалари ҳам кенг тарқал-
ган. Дастлаб 1466 йили Султонали Машҳадий томо-
нидан кўчирилган “Илк девон”  Навоий мухлислари 
томонидан тузилган. Бу даврда Навоий 25 ёшларда 
бўлган. 1471 йили 30 ёшли Навоийни Темурийларга 
ёндош салтанат – Оққўюнлилар эҳтиром этиб, фанда 
шартли ном олган “Оққўюнли мухлислар девони”-
ни тартиб беришган. Навоий ҳали ўзи девон тартиб 
бермаган бир даврда юртидан ташқарида эъзозла-
ниши катта натижа. 1481 йилга келиб Оққўюнлилар 
ҳукмдорларидан Султон Яъқуб саройида, тахминан 
Табриз шаҳрида “Султон Яъқуб сайланмаси” тузила-
ди. 40 ёшли Навоийни яна қўшни сулола эъзозлайди. 
Бу маж муа гарчи бир неча варақда ва Навоий шеър-
лари ёки уларнинг айрим қисмларини ўз ичига олган 
бўлса-да, одатда, подшолар учун мўлжаллаб кўчири-
ладиган юксак даражадаги безакларга эгалиги билан 
ажралиб туради.

Тилга олаётганимиз “Илк терма девон” қўлёз-
маси Алишер Навоий дунёдан кўз юмгандан сўнг, 
1501 йили баҳорда кўчириб тугалланган. Биз илмий 
адабиётларда айни қўлёзма ҳақида бирор маълумот 
учратмадик. Фақат Теҳронда сақланаётган туркий 
тилли қўлёзмалар каталогида мазкур қўлёзма ҳақида 
бир неча сатр маълумот келтирилган, холос. Лекин 
у  “Навоий девони” деб аталган. Каталог муаллифи 
шундай умумий ном бергани учун қўлёзманинг моҳи-
ятини – Навоийнинг айнан қайси ва қанақа девони 
эканлигини қайд этмаган.

Мазкур мажмуа 42 варақ – 84 саҳифадан иборат 
бўлиб, Алишер Навоийнинг олтмишдан зиёд шеъри-
ни ўз ичига олган.

Қўлёзманинг охирида унинг кўчирилган санаси 
ҳижрий ҳисобда 906 йил, шаввол ойи деб кўрсатил-
ган. Бу сана 1501 йилнинг апрель – май ойлари ора-
лиғига тўғри келади. Тўғри, бу вақтда Навоий вафот 
этганига тўрт ойдан кўпроқ вақт ўтганди. Аммо кў-
чирилган сана ҳар доим ҳам қўлёзма тайёрлана бош-
ланган давр ҳақида тўлиқ маълумот бера олмайди. 
Шуни ҳисобга олсак, уни тузишга киришиш тақри-
бан Навоий ҳаётлиги вақтига тўғри келиши мумкин. 
Муҳими – қўлёзмада унинг кўчириб тугалланган са-
наси кўрсатилган. Мажмуа охирида, шеърлар матни 
тугагандан кейин унинг кўчирилган санаси келти-
рилган, бироқ котиб исми бизга номаълум сабабларга 
кўра ўчирилган. Бу эса, афсуски, қўлёзманинг қаер-

да ва ким томонидан тайёрланганлигини аниқлашни 
мураккаб лаштиради. 

Мақоламизнинг “Навоийнинг “Илк терма дево-
ни” Оққўюнлиларга тегишлими?” деб номлангани 
бежиз эмас. Аввало, Теҳрон кутубхонаси тавсифи-
да кўриб чиққанимиз қўлёзма “Девони туркмоно-
ни Оққўюнлу” (Оққўюнли туркманлар девони) 
деб номланган ва Оққўюнли туркманлар даврида 
кўчирилган, деб ёзилган. Оққўюнлилар салтанати 
(1378–1501) қисман ҳозирги Туркия шарқи, Ар-
манистон, Озарбайжон, шимолий Ироқ ва Эрон 
ҳудудларида ҳукмронлик қилган ўғуз турклари-
га мансуб эканлиги маълум. Туркман деганда эса 
ўша даврларда яшаган ўғуз турклари тушунил-
ган. Бу сўзни айни маънода Навоий ҳам “Фарҳод 
ва Ширин” достонида қўллаган. Кутубхона тавси-
фида “Девони туркмонони Оққўюнлу” номи қай-
си асосда қўйилгани (қўлёзма нақшлари, қўлёзма 

ёзуви услуби ёки бошқалар) айтилмаган. Муҳими, 
кутубхона тавсифида қўлёзманинг Оққўюнлиларга 
оидлиги кўрсатилгани. 

“Илк терма девон”даги Навоий шеърлар маж-
муаси “Оққўюнли мухлислар девони”даги каби  
шоир ғазалининг:

Эй, сафҳаи рухсоринг азал хаттидин иншо, 
Дебочайи ҳуснунгда абад нуқтаси туғро —

байти билан бошланади. Бу байт дастлаб Навоий-
нинг “Бадоеъ ул-бидоя”, кейинчалик “Ғаро йиб ус-
сиғар” девонларида келтирилган. Иккаласида ҳам 
мазкур ғазал билан девон бош ланмаган, у учинчи 
ўринда келган. 

Қўлёзма Навоийнинг қуйидаги рубоийси билан 
тугалланган:

 Сен борғали ортмиш кўнгул зорлиғи, 
Оҳ ўқларидин ҳар нафас афгорлиғи. 
Билман унутулғанму экандур манга ҳажр, 
Ё кўпрак эрур бу қатла душворлиғи.
Мазкур рубоий ҳам юқоридаги байт каби 

 Навоийнинг “Бадоеъ ул-бидоя” (80-ўринда) дево-
ни да, кейинчалик “Ғаройиб ус-сиғар”да (117-ўрин-
да) келтирилган.

Маълумки, Навоийнинг Оққўюнлилар салта-
натидаги мухлислари томонидан “Оққўюнли мух-
лислар девони” 1471 йили тузилган эди. Ундаги 
ғазаллар тилида Навоий шеърларини ўғузлашти-
риш ҳолати яққол сезилиб турарди (масалан, “топ-
мадим” сўзи ўрнига “допмадим”). Кўриб ўтаётга-
нимиз қўлёзмада эса, бундай жиҳат яққол кўзга 
ташланмайди. Ваҳоланки, бу мажмуадан 30 йил 
аввалги “Оққўюнли мухлислар девони”да бундай 
ҳолат мавжуд эди. Саволлар кетидан саволлар пай-
до бўлаверди.

Мажмуани Оққўюнлилар муҳитида тайёрлан-
ганлигига доир саволлар билан ўғуз турклари қўл-
ёзма санъати, хусусан, миниатюралари бўйича кат-
та мутахассис, туркиялик профессор Лола Улучга 
мурожаат этиб, қўлёзма бошланишидан бир неча 
саҳифани олима эътиборига ҳавола қилдик. Лола 
Улуч қўлёзма нусхаси, аниқроғи, унвон – қўлёзма-
даги асар матни бошланишидан аввал келтирила-
диган рангли нақш билан танишиб, унинг услуби 
ҳақида шундай мулоҳазаларни билдирди: “Фик-
римча, сиз менга юборган тасвирни бемалол Сул-
тон Халилнинг Шероздаги ҳукмронлиги дастлабки 
йилларида яратилган, дейиш мумкин. Бошқача айт-
ганда, у тахминан Алишер Навоийнинг “Оққўюн-
ли мухлислар девони” қўл ёзмаси яратилган даврга 
оид. Унвондаги нақши таркибида мавжуд бўлган 
қоратупроқ, заминдек қора рангни мен кўпроқ Қо-
рақўюнлилар ёки Султон Халил ҳукмронлигининг 
дастлабки вақтларидаги қўлёзмалар нақшлари-
да учратиб тураман”. Демак, қўлёзмадаги безак-
лар услубидан келиб чиққан ҳолда Лола Улуч ҳам 

унинг Оққўюнлилар муҳитида яратилганлигини 
таъкидламоқда.  

Маълумки, Қорақўюнлилар (1410–1468) Оқ-
қўюнлилар каби сулола бўлиб, улар ҳам Оққўюн-
лилар яшаган заминда умргузаронлик қилган ўғуз 
турклари. Қорақўюнлилар билан курашлар натижа-
сида Оққўюнлилар салтанати улар ўрнини эгалла-
ган. Маълумот учун таъкидлаш ўринлики, Алишер 
Навоий “Мажолис ун-нафоис” тазкирасида Қо-
рақўюнлилар ҳукмдорларидан Жаҳоншоҳ Ҳақиқий 
(1435–1467) ва Оққўюнлилардан Султон Яъқубни 
(1478–1490) ҳукмдорлар қаторида эслаб, шеър-
ларидан намуналар келтиради. Шу маънода олиб 
қараганда, мазкур икки сулола билан Темурийлар 
ўзаро муносабатда бўлганлар. Оққўюнлилар шаҳ-
зодаси Султон Халил Шероз ҳокими (1471–1478) 
бўлган даврда 1471 йили Алишер Навоийнинг 
“Оққўюнли мухлислар девони” кўчирилган. Хусу-

сан, Навоий Султон Яъқуб билан шахсий алоқада 
бўлган. Бу ҳукмдор даврида Навоий шеърларидан 
ташкил топган “Султон Яъқуб сайланмаси” 1481 
йили Шерозда кўчирилган. Яъни Оққўюнлилар 
қўл ёзма санъатининг Алишер Навоий асарлари би-
лан боғлиқ ўринлари аввалдан мавжуд бўлган.  

Профессор Л.Улуч бу боғланишларни, биз 
сўз юритаётган ва Оққўюнлилар муҳитида кўчи-
рилгани эҳтимоли бор бўлган, Навоийнинг “Илк 
терма девони”дан 30 йилларча аввалги даврига 
оид демоқда. Муҳими, мазкур қўлёзма мажмуа, 
 Л.Улуч фикрича, Оққўюнлилар муҳитида тай-
ёрланган бўлиши эҳтимоли катта. Буни яна бир 
жиҳат тасдиқлайди: ушбу мажмуагача Оққўюн-
лилар муҳитида Навоий шеърлари киритилган 
иккита қўлёзма тайёрланган. Булар: “Оққўюнли 
мухлислар девони” (1471) ва Султон Яъқуб сай-
ланмаси (1481) “Илк терма девон”, балки шу анъ-
ана давом сифатида  1501 йили юзага келгандир. 

Навоий ўзи тартиб берган дастлабки девони – 
“Бадоеъ ул-бидоя” дебочасида халқ ичида ўзининг 
минг-икки минг байтдан ортиқроқ шеърлари тўп-
лаб кўчирилиб тарқалганини, яъни ихлосманд лари 
томонидан тузилган бундай тўпламлар бир нечта 
бўлганини таъкидлайди: “...халойиқ аросида минг 
байт – икки минг байт ортуғроқ–ўксукракким ўз-
лари жамъ қилиб эрдилар, бағоят машҳур бўлуб 
эрди”. 1465 — 1466 йилда Ҳиротда Навоий шеъри-
яти ихлосмандлари томонидан тузилиб, Султонали 
Машҳадий томонидан кўчирилган “Илк девон”дан 
беш йиллар кейин, 1471 йили янги бир тўплам – 
“Оққўюнли мухлислар девони”нинг тартиб берил-
гани Навоий фикрларини тасдиқлайди.  

“Султон Яъқуб сайланмаси” 1481 
йили кўчирилган бўлиб, унда ўнлаб ға-
заллар ва шеър лардан парчалар мавжуд. 
Шу боисдан ҳам  “Сул тон Яъқуб сай-
ланмаси” деб номланган. Бу ном ҳам, 
“Оққўюнли мухлислар девони” номи 
ҳам шартли бўлиб, улар мазкур шеърий 
маж муалар таркибидан келиб чиққан. 
Масалан, “Султон Яъқуб сайланма-
си”да нафақат Навоий шеърлари, балки 
улардан олинган парчалар ҳам бу тўп-
ламга киритилган. Лекин унга нисбатан 
“Терма девон” атамасини қўллаш ўрин-
ли эмас, бунинг сабаблари бор. 

Биз сўз юритаётган “Илк терма де-
вон” номи бежиз юзага келмаган. “Терма 
девон” номи ҳам шартли бўлиб, навоий-
шуносликда “Хазойин ул-маоний” тузи-
лиши тугалланган 1498 йилдан кейин ун-
даги девонлардан (“Ғаро йиб ус-сиғар”, 
“Наводир уш-шабоб”, “Бадоеъ ул-ва-
сат” ва “Фавойид ул-кибар”) олинган 
шеър лардан таркиб топган мажмуаларга 
нисбатан қўлланади. Марҳум олим, фи-
лология фанлари доктори Муҳаммаджон 
Ҳакимов фикрича, шартли тарзда ном 
олган Навоий “Терма девон”ларида 1500 
дан камроқ шеър келтирилган. “Илк тер-
ма девон 84 бетдан иборат бўлиб, унда 
олтмишдан ортиқ шеър келтирилган. 
Лекин унинг “Хазо йин ул-маоний”дан 
кейин тузилганлигини инобатга олиб, 
сайланма деб эмас, (са йланма Навоий 
ҳаётлиги даврида, “Хазо йин ул-маоний”-
дан аввалги ҳодиса) “Илк терма девон” 
деб атадик. 1501 йил санасини келти-
ришдан мақсад унинг 1471 йили кўчи-
риб тугалланган “Оққўюнли мухлислар 
девони”дан фарқлаш ва Навоийнинг энг дастлабки 
терма девонларидан эканлигини таъкидлашдир. Ал-
батта, бундай номлаш ҳам шартлидир. 

Номлашдан ташқари, биз 1501 йил санасини 
бежиз эсламадик. Чунки айнан 1501 йилга келиб 
Оққўюнлилар салтанати ҳукмронлиги ўз ниҳояси-
га етаёзганди. 

 “Илк терма девон” Оққўюнлилар муҳитида 
тузилмаган тақдирда ҳам, мажмуанинг Навоий 
шеъриятига илк муносабат намунаси – “Терма де-
вон” сифатидаги хусусиятини сақлаб қолаверарди. 
Муҳими, ким томонидан амалга оширилганидан 
қатъи назар, бу мажмуанинг “Хазойин ул-маоний”-
дан олиб тузилган энг дастлабки (1501 йил) терма 
девон ҳамда Навоий шеъриятига замондошлари 
муносабатини яққол кўрсатадиган манба эканлиги.

1471 йилдаги 30 ёшли Навоий билан 1501 йил-
даги 60 ёшли Навоий ўртасида катта фарқ бор. 
Оққўюнлилар 30 ёшли Навоий шеърларини ўғуз-
лаштиришга жазм қилишгандир. 1469 йилдан 
муҳрдор ва 1472-1476 йиллари вазир бўлган ва 
умуман шу даврлардан бошлаб давлат арбоби, Ху-
росон, Мовароуннаҳр, Усмонлилар салтанати ва 
умуман туркий дунёга шуҳрати кетган шоир Али-
шер Навоийнинг шеърлари матнини ўзгартишга 
бу сафар эҳтимол ҳаддилари сиғмагандир. 

Саволлар кўп, тахминлар ҳам. Муҳими,  Навоий 
шеъриятига бевосита доир бўлган “Илк терма де-
вон”нинг аниқлангани, улуғ шоир яшаган давр га 
оид яна бир қўлёзма манба билан навоийшунос-
ликнинг бойигани. Биз мазкур қўлёзма устидаги из-
ланишларимизни давом эттириб, унинг факсимил 
нашри ва табдилини амалга ошириш ниятидамиз. 

Афтондил ЭРКИНОВ,
филология фанлари доктори

Баҳор насими нафас билан баҳор 
лола оловини ёритиб, ғунча пардасини 
очганда, балки лолаю гул япроқларини 
чаман гуллари бошига сочганда, хоқон 
билан Фарҳод гулнорранг қасрга ки-
ришга мойил бўлиб, гулранг май ўти 
билан базмни равшан қилиб; чаман 
чечаклардан бўшаб, дарахт шохлари 
ям-яшил япроқлар билан зангори осмон-
дан намуна бўлганда, райҳоний қаср да 
шодлик базмини тузиб, райҳоний май 
ичиб; дарахт яшил кийимини заъфарон 
ранг ҳарирларга алмаштириб олганда, 
заъфарон ранг қасрда олтин қадаҳга 
сап-сариқ май қуйиб; қаҳратон қиш 
савдолари боғ либосини оппоқ қилиб, 
балки тоғу саҳро момиқ ранг бўлганда 
кофирий (оқ) қасрда биллур ранг қадаҳ 
ичига оқиш май қуйиб ичиб, ҳар боғда 
уч ойдан айшу ишрат қилиб, бир йил-
ни шундай шодмонлик билан ўтказиб, 
хоқон Фарҳоднинг мижозига чора қила 
олмагани.  

Қуёш ҳамал буржига ўтганда, ча-
манда гул-чечаклар ханда қилади. 
Яратган бор меҳрини оламга сочади, 
жумла жаҳон бутун чиройини очади. 
Аллоҳ оламга бағрини кенг, туну кунни 
яна тенг қилади. Самовотдан басма-бас 
ёққан ёмғир билан гуллар димоғи ҳўл 
бўлади. Шиддат билан гоҳ жала, гоҳ 
сел ёғиб, наргис бошини қуйи солиб, 
бели букилади. Наргис гулини маъсум 
уйқуда кўрган ғунчалар юзида табас-
сум ўйнайди. Ҳар бири басма-бас ханда 
қилгани боис уларнинг чиройи гул-гул 
очилади. Булутлар гоҳида дўллар то-
шини отгани боис кулгидан барча ғун-
чаларнинг бағри тош қотар. Ғунчалар 
токи кулгидан ҳеч тинмас экан, бунга 
наргис ухлаётгани боис деманг. Нар-

гис зафар жомини очгани учун зафар 
жомдан ғунчалар шоду хандон кула-
ди. Шу жомдан шароб ичмаган бўлса, 
нима учун ғунчаларнинг оғзи заъфа-
рон? Гарчи уларнинг оғзи заъфарон 
бўлмаса ҳам, лабларида сариқ зарра-
чалар ниҳон. Сариқ зарраларга ишти-
ёқманд бўлгани боис дунё уларнинг 
юрагини тор қилиб қўйди. Зарраларни 
тўкай деб уларнинг қадди нигун, йўқса, 
нечун белларини тугиб боғлаб олган? 
Боғда булбул фиғонидан гулнинг бағри 
вайрон бўлади. Фиғонни гул ўз қатига 
жо қилгани боис гулнинг ҳар япроғи 
булбулнинг патига айланади. Алвон 
бу гул, албатта, булбул ишқига лойиқ, 
шу боис халойиқ уни оташин гул деб 
атайди. Шаббода гул баргини учирган-
да, тўрт томонга учқунлар сачрагандай 
бўлади. Гулшан саҳни сарбасар гул би-
лан тўлади, латофатли гулшан эса гў-
зал гулга ўхшайди. Тонг ели ҳам гул-
лар сочаркан, чаманзорни алангаю нор 
қоп лайди. Бу аланга ёнини булбул мас-
кан қилади, қанот қоқиб алангани яна 
ҳам равшан қилади. Чаманда гуллар 
очилар экан, ифори бутун чаманзорни 
тутиб кетади. Само кўзгусида алвон 
ранг акси жилва қилаётган турфа гул-
ларнинг рақси ром қилади. Ҳар чечак-
да ўзгача шаклу шамойил, шоҳ гулгун 
қаср сари мойил бўлди. Барча бахтиёр 
бўлиши учун гулшанда бисёр нозу неъ-
матлар тайёр қилинганди. Қасрга ги-
ламлар ҳам чирой бахш этганди, ниҳо-
ят шоҳона тахт ҳам ўрнатилди. Тахтда 
шоҳ, унинг ёнида шаҳзода, ўткир бода 
ҳар дилга шавқу завқ бахш этарди. 

Тахт ёнига гулранг курси қў йилди, 
унга Мулкоро аста жойлашди. Давра 
аҳлини хушнуд қилиб, бир неча чин-
лик дилоромлар хиром қиларди. Гул 
юзли соқийлар алвон май тутар, базм 
аҳли томчи ҳам қолдирмай сипқорар-
ди. Хонандалар гуллар фаслида куйла-
ган булбул каби ёниб-ўртаниб хониш 
қиларди. Барча қадрдону жўралар яй-
рар экан, турфа гуллар дарчадан мўра-
лар эди. Базм гул сайлидан сира фарқ 
қилмас, зотан, базм аҳли гуллар ичра 
ғарқ эди. Шаҳзода Фарҳод арғувон ша-
роб чиқаркан, гулдай рухсорига боқиб 
хоқон қувонарди. Фарзандига сира 
тўймасдан боқар, қувонч ёшлари икки 
кўзидан оқар эди. Меҳрини ҳар дақиқа 
изҳор қиларкан, бошидан гулу жавоҳир 
сочарди. Наинки бутун базм аҳли ва 
хоқон, балки бутун Хитой ва Чин халқи 
Фарҳод учун жон беришга ҳам тайёр 
эди. 

Фалакда гоҳ офтоб,  гоҳо ой балқиб, 
яна бир фасл – уч ой ортда қолди. Базм 
аҳли эса ҳамон гул рангли қасрда, ёқут-
дай шаробдан сармаст эди. Бешафқат 
замон шамоли чаманни барча гуллардан 
холи қилди. Гуллар барги тупроқ қаъ-
рига жо бўлди, бироқ дарахтларни ям- 
яшил япроқ бағрига олди. Жаҳон боғи 
наинки ям-яшил, ҳатто самовот сингари 
мовий тусга кирди. Сарву санобарлар-
нинг жамоли, қадди эса жўмард Фарҳод 
мисоли равон эди. Чамандаги ҳар бир 
навниҳол сарву санобардай кўзни қу-
вонтирарди. Ҳар бир япроқ тўти пати 
каби ром қилиб, ҳар бир ниҳол товусдай 

«ФАР¥ОД
Янги насрий табдил

Навоий беш аср муқаддам яшагани, ўтган давр мобайнида халқ 
ҳаётида ҳам, бинобарин, адабий тилда ҳам жиддий ўзгаришлар 
рўй бергани улуғ шоир асарларини аслиятда ўқиб тушунишда му-
айян қийинчиликларни юзага келтирди. Бу эса Навоий асарларини, 
жумладан, достонларини ҳам осонроқ тушуниш мақсадида насрий 
табдил қилиш заруриятини туғдирди. Қолаверса, мамлакатимиз 
мустақилликка эришгач, диний қадриятларга, ота-боболаримиз-
нинг меросига муносабат тубдан ўзгарди. Илгари мумтоз асарлар-
да «худо», «пайғамбар» ва улар билан боғлиқ тушунчаларни ифода-
ловчи ўринлар тушириб қолдирилган бўлса, мустақилликдан сўнг, 
уларни ёзиш, ўқиш имкониятига эга бўлдик.  

Биз ҳам ана шу имкониятдан фойдаланиб, қурбимиз етганча  улуғ 
шоирнинг «Фарҳод ва Ширин» достонини тўла насрий табдил қи-
лишга ҳаракат қилдик. Бу хайрли ишни амалга оширишда, албатта, 
олдинги барча табдилчиларнинг тажрибаларидан келиб чиқилди. 
Қуйида  достоннинг янги насрий баёнидан парча ўқийсиз.

«ИЛК ТЕРМА ДЕВОН»
Оққўюнлиларга тегишлими?

Навоий мухлисларининг яна бир тўплами аниқланди

«Yosh kuch»  
нашриёти.

Тошкент – 2021.

Азиз ҚАЮМОВ
 «Низомий «Хамса»си талқини»

Навоийнинг шоҳ асари “Хамса” — 
беш достондан иборат тўп ламдир. Улуғ 
шоирнинг “Хамса”си кейинги асрлар-
да унга ўхшатма қилиб ёзилган бошқа 
асарлар ёзилишига ҳам сабаб бўлган. 
“Хамса” узоқ асрлардан бери халқлар 
ўртасида эзгулик, хайр ва чин инсоний-
лик ғояларини ташвиқ этувчи асар си-
фатида ўрин эгаллаб келади. Академик 
Азиз Қаюмов Алишер Навоий “Хам-
са”сини тўла тадқиқ этганлиги китоб-
хонларга маълум. Олимнинг “Низомий 
“Хамса”си талқини” китоби мумтоз 
адабиёт ихлосмандлари ва талабалар 
учун янгилик бўлди. 

Алишер Навоийнинг ихлосманд ўқувчилари улуғ шоир яшаган даврда ҳам кўп бўлган. 
Бунга “Илк девон” (1466), “Оққўюнли мухлислар девони” (1471), “Султон  Яъқуб сай-
ланмаси” (1481) каби Навоий шеърларини ўз ичига олган қўлёзма тўпламлар мисол бўла 
олади. Қизиғи шундаки, мазкур шеърий тўпламлар Навоийнинг ўзи эмас, унинг ижоди 
мухлислари томонидан яратилган. Навоийшунос олим, филология фанлари доктори Аф-
тондил Эркиновнинг илмий изланишлари натижасида Алишер Навоий шеърлари жам-
ланган яна бир мажмуа аниқланди. Мазкур қўлёзма тўпламни шартли тарзда Навоий-
нинг “Илк терма девони” деб аташ мумкин. Ҳозиргача мавжуд баъзи маълумотларга 
кўра, айни терма девон Оққўюнлилар муҳитида кўчириб тугалланган. Мазкур сулола-
нинг ҳукмронлик даври 1501 йилда якун топганлиги ҳисобга олинса, мажмуа Навоийнинг 
Оққўюнлилар томонидан амалга оширилган сўнгги эътирофи саналиши мумкин. Муҳи-
ми, айни мажмуа “Илк терма девон” деб аталишга лойиқ. 

Ҳар бир композитор танланган 
мавзу ва образларни ўзига хос талқин 
қилган бўлса-да, уларнинг барчасини 
ягона ғоя бирлаштириб туради. Бу ғо-
янинг мағзида кўп асрлик маънавий 
меросимизни оҳангларда ифодалаш, 
миллий ўзлигимизни овоз, чолғу-
лар ва саҳна кўринишлари ёрдамида 
кенг очиб бериш, Алишер Навоий 
фалсафасини мусиқанинг нозик пар-
далари орқали ифодалаш каби хусу-
сиятлар ётади. 

Зеро, мутафаккирнинг назми ўзга-
ча талаффуз, ўзгача ифода ва оҳангга 
эга. Ҳар бир мисра ва байтда маълум 
урғулар мавжуд: мазмун-моҳиятидан 
келиб чиққан ҳолда баъзан бўғин-
лар чўзилади, овоз гоҳ паст, гоҳида 
эса баландроқ янграйди. Сўзларнинг 
оҳангли янграши унинг мусиқа би-
лан янада уйғунлигини намоён этади. 

Шунинг учун бўлса керак,  Навоий 
ғазаллари кўплаб санъаткорларни 
мусиқий асарлар яратишга чорлаган. 
Миллий бойлигимиз бўлган мақом-
ларимиз ҳам Навоий ғазаллари билан 
куйланиши шоир ижодининг бетак-
рорлиги ва мукаммаллигидан дало-
латдир.

Энг муҳими, Алишер Навоийнинг 
ижодида ифодаланган ғоялар ҳамма 
даврлар учун ҳам долзарбдир. Айниқ-
са, адибнинг бешта достонни ўзида 
жамлаган “Хамса” асари ҳар бир давр 
композиторларини илҳомлантириб 
келган. Мазкур бешлик асосида охир-
ги йилларда яратилган мусиқий асар-
лар орасида Ўзбекистон Республикаси 
Санъат арбоби, таниқли композитор 
Мустафо Бафоевнинг “Хамса” опера-
сини алоҳида қайд этиш жоиз. 

Султонмурод Олимов либрет-
тоси асосида ёзилган мазкур опе-
ранинг ҳар бир қисми битта достон 
мазмунини очиб беришга қаратил-
ган. Инсоннинг Яратганга муножо-
ти, коинот билан суҳбати, подшоҳ-
нинг халқ билан мулоқоти, Фарҳод 
ва Ширин ҳамда Лайли ва Мажнун-

нинг ишқ-муҳаббат бобидаги кечин-
малари композитор томонидан ўзига 
хос талқин этилади. Бундай йирик 
полотнони саҳнада мусиқа орқа-
ли ифодалашда композитор миллий 
мумтоз анъаналаримизга таянади. 
Операда мақом йўлларидан кенг ва 
унумли фойдаланилган. Ҳар бир об-
разда янги нигоҳ ва ўзгача талқинни 
кузатиш мумкин. Мазкур операда 
композитор Мустафо Бафоевнинг 
ҳам миллий, ҳам умуминсоний ижод 

йўлларидан моҳирона фойдалангани 
яққол намоён бўлган. 

Улуғ Навоий ижоди туганмас чаш-
ма, зеро, Навоий назми инсонлар 
маънавиятини озиқлантиради. Унинг 
асарлари негизини ташкил этувчи 
фалсафа, лирика, зоҳирий ва боти-
ний туйғулар инсониятга нур ва зиё 

улашади. Ғазал мулкининг султони 
яратган назм гулшани ёшларимизни 
гўзал одоб, чиройли хулқ соҳиблари 
бўлишга, илм эгаллашга, иймонни 

мустаҳкамлашга, эътиқодли бўлишга 
ўргатади. Куйга солинган шеърияти 
эса, юқорида тилга олинган хусусият-
лар билан бир қаторда, инсоннинг ди-
дини шакллантиради. Шунинг учун 
ҳам Навоий назми, ижоди барча давр 
мусиқа аҳли учун муҳим, долзарб ва 
бетакрордир. 

Рустам АБДУЛЛАЕВ,
Ўзбекистон Композиторлар ва 

бастакорлар уюшмаси раиси

НАЗМГА УЙ¢УН НАВОЛАР

Давоми, бошланиши 1-саҳифада

хиром айларди. Бири сув симирса, бири 
Хизр каби тож дор эди. Агар товуслар 
боғи дарахт лардай бўлмаса, нима учун 
ҳар бир дарахтнинг оёғи товусга ўх-
шайди? Дарахт ҳам рўё маст қилгандай, 
бир оёқда турганча муд райди. Агар но-
ранж дарахтига назар солсанг, япроғи 
зар каби сап-сариқ эканини кўрасан. 
Печак гул ҳам илон каби буралади, ҳар 
дарахт га илон каби ўралади. Майсазор-
лар яшил саҳифадай, ариқлар улар бели-
даги кумуш тасмага ўхшайди. Ҳовузлар 
ойнадай жуда тиниқ, унда ўт-ўланлар 
жилваси акс этади. Бу сувлар боғнинг 
рухсори бўлса, майсазорлар тукли узо-
рига ўхшайди. Жаннат боғи каби ободу 
гўзал фасл. 

Хоқон яна шоҳона сафарга отланиб, 
яшил гулшан сари равона бўлди. Яшил 
қасрда ҳам қадаҳлар қўлма-қўл бўлиб, 
жаҳоннинг бор ташвишини унутдилар. 
Фарҳод билан хоқоннинг эгнида шойи, 
улар сарбаланд Чин тахтининг юлдузу 
ойи эди. Чексиз ям-яшил фалак каби 
бир неча ҳуру малаклар яшил либос 
кийиб олишган. Қизил қадаҳ ҳам яшил 
чинни пиёла майсазор бағридаги лола-
ни эслатади.  

Чинни пиёлада арғувон шароб эса 
кўм-кўк самодаги шафақдай алвон эди. 
Яшил либос кийган соқий ширин ка-
лом билан пайдар-пай аччиқ май ту-
тади. Ўткир шароб сармаст қилганлар 
кашничли кулчадан таскин ахтарарди. 
Дастурхондаги бисёр хилма-хил таом-
дан татиб, барча ҳузурланар эди. Яшил 
қасрда ҳам уч ой бўлдилар, Бода ичиб 
шавқу завққа тўлдилар. Ниҳоят, куз 
фасли боғларни кезар, уларни заъфарон 
ранг билан ҳам безар. Заъфарон қаср-
нинг чоғи келиб, заъфарон қасрнинг 
боғи очилди. Барча дов-дарахтларнинг 
барги заъфарон, олтин офтоб каби за-
рафшон эди. Майсазорлар чоки аста 
сўкилади, чинор барглари ҳам оҳиста 
тўкилади. Чинорлар бағрига олов туш-
гандай барглари лов-лов ёнаётганга ўх-
шарди. Тонг ели сув узра гўё зар сочар-
ди, жилғалар чиройини яна ҳам очарди. 
Хазонлар боғда қушдай учиб юрар, 
қуш каби замону самони ҳам қучарди. 
Сарғайган япроққа қўнган зоғ эса сариқ 
лола бағридаги лоладай кўринарди. Те-
раклар сариқ касалига чалинган бемор-
лардек, меҳру шафқатга зору интизор-
дек кўринишда эди. Боғдаги дарахтлар 
ҳам сариқ қушдай кўринар, хазон фас-
лида паришону сархушдай эди. Улар 
қанот боғлаб учсам дегандай бўлар, 
лекин фақат барглари учарди. Кечала-
ри эсган изғирин дарахтлар япроғини 
заъфарон қиларди. Ошуфта ошиқдай 
совуқ оҳ тортиб, боғлар рангу рўйи-
ни зафар қиларди. Шамол ҳар томонга 
учирган хазонлар телбалар каби чарх 
урарди. Дарахтлар бошларига заррин 
рўмол ўраб олгандай туюларди, хазон 
наққоши уларнинг баргларини зарга 
айлантирганди. Хазинада олтинлардай 
боғ бағри хазон япроқлари билан тўлиб 
борарди. Олтин қаср офтобдай пор-
лар, хазонлар эса юлдузлару моҳтобни 
эслатарди. Бу жуда гўзал фасл бўлиб, 
офтобу юлдузлар бир вақтнинг ўзида 
порлар эди. Шаҳзода билан шоҳ ол-
тин куз фаслида куз фаслига мослаб 
қурилган олтин кошонани оромгоҳ 
қилди. Уларнинг шойи либослари ҳам 
заъфарон тусда бўлиб, бир қуёш бағри-
да гўё жуфт осмон бордай эди. Зарҳал 
хонтахтада олтиндай шароб олтинранг 
офтобдай товланарди. Қаср гўёки ол-
тиндан қилингандай эди, наинки қаср 
заминию томи ҳам, шаробу жом ҳам 
чинакам олтиндай эди. Шойи дарпар-
далар барчаси зарҳал, гўзал дурлари 
юлдуздай чақнарди. Барчасининг шода 
гавҳар, дури бўлиб, дуру гавҳар каби 
аъло нури ҳам бор эди. Муғаннийлар 
дилкаш наволар чалар, зарҳал қаср 
ичида шўх садолар янграрди. Дастур-
хонда аъло олтиндай лимону норанж-
лар, ёнида тилладай беҳилар ҳам бор. 
Базм аҳли беармон кўнгилхушлик қил-
ди, дунё бино бўлиб бундай шодиёна 
базмни кўрмаганди. Бу қасрда шаробу 
тароналар сармаст қилиб, уч ой яйра-
дилар. Ҳаво совиб япроқлар тўкилди, 

илк қиш қаҳри сувлар симобини мар-
марга айлантирди. Самовот булутлар-
дан юзига ҳижоб тортди, булутлар ҳам 
самога симоб сочаётгандай бўлди. Ўлка 
бўйлаб қаҳри қаттиқ қиш кезар, сувлар 
сатҳини мусаввир каби безарди. Булут-
лардан қатра-қатра ёмғир ёғар экан, 
ҳар бир қатра музлаб инжуга дўнарди. 
Ариқлар ҳам музлаб, улардан сув олиш 
муаммо бўлиб қолди. Фалак тундан кў-
мир саранжом қилиб олгандай эди, ҳар 
шомда шафақдан оловлар ёқарди. 

Саҳар ели билан ўтга яна дам берар, 
исиниб олиш учун қаддин хам қилар-
ди. Тўлиной ҳам чашма каби музлаб 
қолгандай кўринар, минглаб юлдуз-
лар эса музлаган қатраларга ўхшарди. 
Замин Хитой кўзгусидан андоза олиб, 
тиниқ музлар билан қопланади. Совуқ 
оловнинг ҳам тафтини кесгани боис 
у одамнинг кафтини ҳам иситмасди. 
Чўғлар ҳатто синжобчалик иситмас, 
аланга ҳам олтойи каби илитмас эди. 
Чўғлар ақиқ тошдай совуқ бўлиб ёхуд 
нами қочмаган қизил гулга ўхшарди. 
Олов эса айнан шу гулга, тутуни гул 
устидаги сунбулга ўхшарди. Қор усти-
га яна қалин қор ёғиб, ҳовузлар беғу-
бор тахтадай музлади. Ғариблар иси-
ниш учун қўлига тинмай пуфлар, бироқ 
сира исимасдан юз бора уфларди. Икки 
қўлини икки қўлтиғига тиқиб олар, бир 
йўла икки елкасини ҳам қисиб қўни-
шиб турарди. Офтоб баъзида рухсори-
ни очгани билан нур ўрнига оламга қор 
сочарди. Жумла олам қорга ботгандай, 
совуқдан ҳаво ҳам қотгандай эди. За-
мину самонинг тўрт томони ҳам оппоқ 
бўлиб, қаҳратон ҳамма томонга оппоқ 
байроқ тиккандай кўринарди. Пўстин-
лар ҳам қордай оппоқ бўлиб, кимлар-
дир қалин пўстин билан жон сақларди. 

Яна барча базмда муҳайё бўлди, 
барчанинг чеҳраси сурайё каби ча-
рақлайди. 

Базмда бир пари хиром қилганча, 
чинни қадаҳ тутиб одамларни ром қи-
ларди. Элда овоза бўлган қадаҳи қор-
дай беғубор ва тоза эди. Жуда шоҳона 
зиёфат бўлди, ҳеч кимса бирон эътироз 
билдирмади. Ўйин-кулгилар ҳам жуда 
зўр бўлди, завқу шавқи ошган одамлар 
эса хонандага жўр бўлди. Базм билан 
уч ой ҳам кўз очиб юмгандай тез ўтиб 
кетди, тўртта қасрда ҳам тўй ва тан-
таналар бўлди. Буларнинг барчасидан 
ягона мақсад шаҳзоданинг шароб ичиб, 
кўнгилхушлик қилишидан иборат эди. 
Қувончи завқу шавқ мавжида ошсин, 
жўшқин дарё каби тошсин дегандилар. 

Лекин Фарҳод кўнгли ҳамон хира эди, 
зотан, тақдир ҳукмини ким ҳам ўзгартира 
оларди? Фарҳоднинг юрагин ҳамон дарду 
ғам ўртар, ҳамон сира ҳам тинчлик бер-
масди. Биров 
зор йиғласа, у 
ҳам зору зор 
йиғлар, жафо-
каш халқ би-
лан бирга азоб 
тортарди. Ўр-
танганлар би-
лан жони ўрта-
нар, ҳатто жону 
жаҳони оловда куярди. Халқ ғамидан на-
инки кўнгли ғамнок, ҳатто кўкси ҳам чоку 
чок бўларди. Кимки ишқ дардидан  риво-
ят қилса, ундан ишқ ривоятини қайта-қай-
та тингларди. Ишқу муҳаббатнинг барча 
сиру асрорларини ўрганар, бир йўла қал-
бига жо ҳам қиларди. 

Кимдир висол завқидан сўз очса, 
завқу шавқини яйраб ошкор қилар-
ди. Кимки ҳижрон азобидан сўзлайди, 
шу ондаёқ кўзидан ёш тўкиб бўзлар 
эди. Бирон-бир чора наф бермаганидан 
хоқоннинг баҳри ўртанарди. Чорасиз 
тошдай қотганда ҳайрон бўлар, лолу 
ҳайрон неки, бағри вайрон ҳам бўларди.

Эй соқий, мен ҳам қадаҳсиз жуда 
ҳайронман, ҳатто юраги вайронман, шу 
боис дарҳол қадаҳ тутгин. Зотан, ишқ 
дарди ошиқнинг бағрини пора қилса, 
бу дарднинг ягона давоси шаробдир.

Кириш сўз ва табдил муаллифи 
филология фанлари доктори

Манзар АБДУЛХАЙРОВ

ВА ШИРИН»

Инсон қалбининг қувончу қайғусини, эзгулик 
ва ҳаёт мазмунини, фиқҳ, яъни ҳуқуқ ва адолатнинг 
мазмун-моҳиятини Алишер Навоийдек теран 
ифода этган ижодкор жаҳон адабиёти тарихида 

камдан-кам топилади. Шуни алоҳида таъкидлаш 
жоизки, ҳазрат Навоийнинг инсоният тарихи ва 
унинг башарият олдидаги улуғ хизматларидан 
бири шундаки, у адолат ва одиллик туйғусини 
ҳар бир инсон, ҳар қайси халқ ва миллат 
интилиб яшайдиган олий  мезон даражасига 

кўтарган, одамзодни ҳаётда адолатни қарор 
топтиришга, уни асраб-авайлашга чорлаб 
ўтган.

Ҳазрат Навоийнинг “Назм ул-жавоҳир” аса-
рида фиқҳ (ҳуқуқ) ва фақиҳ (ҳуқуқшунос) қадр-
қиммати улуғланган шундай мисралар бор:

Қолғон киши касби илмдин заҳмат аро,
Фиқҳ ўргансун саъй ила ул меҳнат аро,
Илм ичра шараф фиқҳда бил нисбат аро –
Ким сарвар эрур фақиҳ бу уммат аро.

Ушбу мисраларда шоир ҳар бир кишининг 
фиқҳни – ҳуқуқни ўрганиши мақбул эканини 
уқтирган. Чунки фиқҳ илмлар ичида шарафлиси, 
фақиҳ – ҳуқуқшунос эса жамиятнинг сарвари, 
демакки, энг етук вакилидир.

Ушбу рубоийнинг мазмун-моҳиятини янада 
чуқурроқ англаш учун Алишер Навоийнинг 
“Назм ул-жавоҳир” асари ҳақида тўхталиш 
мақсадга мувофиқ. Маълумки, бу асар насрий 
усулда ёзилган муқаддима ва Ҳазрати Алининг 255 
(айрим тадқиқотчиларга кўра – 268) рақам остида 
тартибланган арабча ўгитларининг туркий тилдаги 
талқинидан иборат. 

Улуғ шоиримиз Ҳазрат Алининг “Наср ул-
лаолий” (“Сочма дурлар”) деб номланган ўгитлари 
мажмуасини таржима қилиб, уни “Назм ул-жаво-
ҳир” (“Назм жаво  ҳирлари”) деб ном      ла га ни ни 
айтган. Алишер Навоий Ҳусайн Бойқаро айни 
мавзуда “Рисола” битгач, унга жавоб тариқасида 

ушбу асарни ёзишга қарор қилган. Кўриниб тур-
ганидек, Алишер Навоий асарининг номи сочма 
дурларни бир риштага – ипга жавоҳир сингари 
тизилганига ҳам ишорадир.

Ушбу асарда Навоий ҳар бир фикрини 
Қуръони карим суралари ва ҳадиси шарифлардан 
келтирилган парчалар асосида исботлаган. Шу 
билан бирга, уларнинг таъсирчанлигини ошириш 
учун тўрт мисраси ҳам қофиядош – таронайи 
рубоийлардан фойдаланилган.

Шу ўринда “Назм ул-жавоҳир” асари ўзига 
хос тузилишга эга эканини қайд этиш лозим. 
Бу ҳақда фикр юритганда, даставвал, Ҳазрат 
Алининг араб тилидаги муайян фалсафий ўгити 
келтирилиб, сўнг эса унга туркий тилда рубоий 
шаклидаги талқин берилганига алоҳида эътибор 
қаратиш лозим. 

Ҳазрат Навоий ўгит ва ҳикматларнинг тўғридан-
тўғри таржимасини бериш билан чекланиб 
қолмаган. Аксинча, айни ўша ҳикматнинг мазмун-
моҳиятига алоҳида рубоий бағишлаб, бадиий 
жиҳатдан бойитилган ўз фикрларини тақдим 
этган. Юқоридаги рубоий “Назм ул-жавоҳир” 
асарида 109-рақам билан келган ва у “Содат ул-

уммат ил-фуқаҳоъу”, яъни “Фиқҳ уламолари  
халқ сарваридирлар”, деган ҳикматнинг туркий 
назмдаги талқини ҳисобланади.

Хуллас, мана шу биргина рубоий мисолида ҳам 
Алишер Навоий яшаган давр да, қолаверса, янада 
олис тарихимизда аждод лари миз ҳуқуқ илми ва 
ҳуқуқшуносликни нечоғ ли улуғлаганига гувоҳ 
бўлиб туриб миз. Демакки, ота-боболаримиз 
азалдан ўз ҳақ-ҳуқуқларини яхши билишган ва 
муносиб қадрлашган, ҳуқуқни ўргатиш ҳамда 
ўрганишни эса астойдил рағбатлантиришган.

Ҳазрат Навоий 1494 йилда туркий тилдаги 
мактубларини тўплаб «Муншаот» («Мактублар») 
мажмуасини тузганини таъкидлаш лозим. 
«Муншаот»да алоҳида қайд этилганидек, «Ҳар 
куни мунтазам равишда кишиларнинг арз-доди 
эшитилса, кечқурунлари аркони давлат билан мол-
мулк ишлари муҳокама этилса, давлат арбоблари 
кунлик ишларидан ҳисоб бериб турсалар, бўш 
вақтларда кутубхонада қироат қилинса, вазирларга 
тарихий китоблар, хусусан, «Зафарнома»ни 
такрор-такрор ўқиб туришга буюрилса, девон 
беклари маҳкамада фуқаролар иши тўғри ечим 
топишига бош-қош бўлсалар, мажлислар тартиб 
билан ўтказилса, тайин этилмаган кишилар унга 
киритилмаса, чегараларнинг дарвозалари қат    тиқ 
қўриқланса, бошқа юртлардан келган бозиргонлар, 
савдогарларга ҳурмат-эътибор кўрсатилса, улардан 
солиқ қонунлар асосида олинса, қозилар ҳар бир 
ишни адолат тарозусига қўйиб ҳал этсалар, бу ҳолат 
бутун мамлакатга жорий этилса, давлатни идора 

этишда бундай амаллар энг мақбул иш бўлади».
Агар синчиклаб қаралса, Навоий бобомизнинг 

ушбу ўгитлари қатра-қатрасигача Президентимиз 
Шавкат Мирзиёев ташаббуси билан ишлаб чиқилган 
Ҳаракатлар стратегиясининг туб моҳиятига сингдириб 
юборилгани аёнлашади. Энг муҳими, қарийб 
тўрт йилдан буён мамлакатимиз ҳаётининг барча 
соҳаларида амалга оширилаётган туб ислоҳотлар 
ушбу дастуриламал ҳужжат нечоғли оқилона ва 
самарали эканини амалда тасдиқламоқда.

Давлат раҳбари 2017 йил 13 июнда ва 2020 
йил 30 июнда мамлакатимиз судьялари билан 
учрашувда уларнинг олдига «Судларни адолат 
қўрғонига айлантирайлик», деган талабни 
қўйди. Президентимизнинг Ўзбекистон Респуб-
ликаси Конституцияси қабул қилинганининг 26 
йиллигига бағишланган тантанали маросимдаги 
маърузаларида эса Алишер Навоий ҳазратлари: 
«Зулм қилма, инсофли бўл, халқ учун адл қасри, 
яъни адолат қўрғони бунёд эт», деб йўл-йўриқ 
кўрсатиб кетганига яна бир бор эътибор қаратди.

Аслида ҳам, Навоий бобомиз ўша даврдаёқ 
шундай деб шеър битган:

Зинҳорки, зулм риштасини уз,
Инсоф ила адл қасрини туз.

Чиндан ҳам, бу мисралар Президент Шавкат 
Мирзиёев илгари сурган: «Судьянинг онгида 
– адолат, тилида – ҳақиқат, дилида – поклик 
бўлиши керак», деган ғоя билан ниҳоятда уйғун 
ва ҳамоҳанг.

Улуғ шоирнинг шундай бир ҳикмати бор:

Бок йўқ ар кечроқ ўлур қатл иши,
Ўлса, сўзинг бирла тирилмас киши.

Навоий демоқдаки, ўлдирилмоқчи бўлган айб-
дорни ўлдиришнинг кечикиши зарарсиз, чунки 
ўлди риб қўйилгач, сўз билан уни тирилтириб 
бўлмайди. 

Инсон  ҳаётлигида дунёни яхшиликка томон 
ўзгартиришга қодир бўлади. Навоийнинг фикрича, 
инсон умри капалак умридек ниҳоятда қисқа. Инсон 
дунёга келар экан, шу қисқа умрининг қадрига 
етиши, яъни илм ва ҳунар ўрганиши, ўзида энг яхши 
фазилатларни мужассам этиши, комил инсон бўлиб 
тарбия топишга астойдил интилиши шарт.

Ҳазрат Навоийнинг нафақат бой ва серқирра 
ижоди, балки бутун умр йўли биз, ворислари учун 
катта ибрат мактабидир.

Акмал САИДОВ,
академик

Навоийгача бўлган даврнинг ғазалчилиги — ўзи битта қоя. На-
воий бирданига ўртага Помирдай чиқиб қолди. Ундан кейин яна 
пастга қараб саҳро бошланди. Бобур яна катта бир тоғ сингари 
ўртага чиқди.

Абдулла ОРИпОВ, 
Ўзбекистон Қаҳрамони, Халқ шоири.

Давоми, бошланиши 1-саҳифада

«ФИҚҲ УЛАМОЛАРИ ХАЛҚ САРВАРИДИРЛАР»

Алишер Навоийнинг айрим ғазалла-
рига мухаммаслар ва юз ғазалдан иборат 
бу тўплам адабиётшунос олим, академик 
Азиз Қаюмов қаламига мансуб. Олим 
Азизий тахаллуси билан ҳам қалам теб-
ратган. Ғазалларнинг лирик қаҳрамони 
севги, вафодорлик, эзгулик ва ишқга са-
доқатни куйлайди. Лирик қаҳрамоннинг 
ёрга бўлган муҳаббат кечинмаларини 
кузатган ўқувчи шоир бу шеърларини қа-
чон ёзгани, улар орасида вақт аталмиш 
фарқнинг борлигини ҳам ҳис этмайди. 
Тўплам олим айтганидек, “Навоийнинг 
буюк даҳосига ҳурмат изҳори, унинг хо-
тирасига таъзим рамзи”дир. 

«Yosh kuch» 
нашриёти.

Тошкент – 2021.

Азиз ҚАЮМОВ 
«Навоийга таъзим» 

Ҳар қанча ҳаяжон, фикрлар гир-
добига қарамай, Оллоҳнинг иноя-
ти билан бутунлай ишга берилиб 
кетдим. Дастлаб “Хамса”нинг нас-
рий баёнини, луғатларни, кейин 
 Навоийнинг бошқа асарларини жам-
ладим. Режиссёримиз арузни ўрга-
тиш учун ўша вақтдаги Тошкент дав-
лат университетидан навоийшунос 
бир домлани театрга олиб келди. Аф-
сус, исмлари ёдимда йўқ. Қўлимга 
дафтар-қалам олиб арузни ўргана 
бошладим. Хуллас, 42 ёшимда буюк 
мутафаккир Алишер Навоий 
билан учрашдим. Бунинг учун 
ҳозиргача Баҳодирдан ва аруз-
ни ўргатган домладан миннат-
дорман. Анча тайёргарликдан 
сўнг спектаклнинг премьераси-
ни 1991 йил 21 март куни топ-
ширганмиз. 

Ҳар сафар саҳнага чиққанимда, 
ҳатто оддий кунларда ҳам Навоий 
даҳоси мени ҳайратга солади. Ўша 
пайтларгача ўзимга ўзим савол бе-
рардим: кимман мен, томиримда 
кимларнинг қони оқяпти? Ҳат-
то ота-онамга ҳам “Мабодо, мени 
туғруқхонада адаштириб юбориш-
маганми?” деб савол берардим. 
Айнан “Искандар”дан, сўнг, мус-
тақилликни қўлга киритганимиз-
дан кейин саволимга жавоб топ-
дим. Шууримда катта ўзгариш юз 
берди, аслимни англадим. Шун-
дан буён учрашувми, анжуманми 
— қаерга таклиф қилишса, Наво-
ийдан ўқийдиган бўлдим. Ижодий 
кечаларда, концерт дастурлари-

да ҳам фақат Навоийдан ўқийман. 
Ҳазратнинг тарғиботчисига айлан-
дим. Баъзан менга “Навоийнинг 
тилини бугунги авлод тушуниши 
қи йин, изоҳлар билан ўқинг”, деб 
тавсия қилишарди. Шуни сездимки, 
ҳар сафар ўқишни бошлаганимда, 
тингловчилар сукутга чўмарди. 
Одамлар тўлиқ тушунмасалар-да, 
Ҳазратга бундай муносабатлари-
дан кўнглим кўтариларди. Чунки 
 Навоий сатрларида сеҳр бор, оҳанг 
бор, ҳиссиётларга ғарқ қилувчи қу-

драт бор. Коллежлардан бирида 
бўлган учрашувда дастлаб хаёлим-
дан “Бу ёш болалар Навоийни тушу-
нармикан”, деган фикр ўтди. Лекин, 
барибир, “Садди Искандарий” дос-
тонидан Искандарнинг онасига ёз-
ган мактубини ўқидим. Бошлашим 
билан ғовур-ғувур бўлиб турган зал 
худди тиловат бош ланганидаги су-
кутга ўхшаш жимжит бўлиб қолди. 
Мактуб тугагач, залга дастлаб суку-
нат чўкди, кейин гулдурос қарсак 
янгради. Тўғри, болалар монологни 
тўлиқ тушунмаган бўлишлари мум-
кин, лекин томирларидаги оқаётган 
қон орқали мазмунни англаганлари-
га ишончим комил. 

Бир вақтлар Навоийнинг ушбу бай-
тидан вужудим ларзага келганди: 

То ҳирсу ҳавас хирмани 
барбод ўлмас, 

То нафсу ҳаво қасри 
барафтод ўлмас, 

То зулму ситам жониға 
бедод ўлмас,

Эл шод ўлмас, мамлакат 
обод ўлмас. 

Қаранг, қанчалар доҳиёна фикрлар: 
Ер юзидаги барча инсонлар бахтли 
бўлиши учун нима қилиш кераклиги 

ҳақида тайёр кўрсатма. Ана, Даҳонинг 
даражаси! 

Таниқли хонанда Исмоил Жали-
лов билан ҳамкорликда шоирнинг 
570 йиллиги пайтида симфоник ор-
кестр жўрлигида “Хамса”нинг ҳар 
бир достонидан парчалар ўқиган-
ман. Менга яқин бўлгани учун “Сад-
ди Искандарий”дан парчалар кўпроқ 
эди. Ҳар бир ўқилган парчага мос 
мусиқа танланган. Масалан, Доро 
билан Искандарнинг жанги бўлади-
ган жойда “Болеро”ни танлаганмиз. 
Ўша пайтда “Нима учун миллий соз-
лар билан эмас, симфоник оркестр 
жўрлигида Навоийни ўқиш керак 
бўлиб қолди?” деганга ўхшаш таъ-
наларни ҳам эшитганман. Ахир, На-
воий умумбашарий даҳо, унинг ижо-

ди бутун инсониятга тааллуқли. Шу 
нарсани яна бир бор бўрттириш мақ-
садида айнан классик мусиқа жўр-
лигида ижро этдим. Бу оркестрда 
Европа миллатига мансуб одамлар 
кўп эди. Репетиция жараёнларида 
улар олдимга келиб, ўқиётганларим-
нинг таржимаси бор-йўқлиги билан 
қизиқишганди. Ҳатто мазмунни ту-
шунмаса ҳам, уларга таъсир қилган. 
Ҳазрат сатрларидаги фалсафанинг, 

оҳангнинг қудрати бу! 
Алишер Навоий образини саҳ-

нада яратиш тақдирим қизиқ экан. 
Мана бугун, роппа-роса ўттиз йил-
дан сўнг, Ўзбекистон давлат рус 
академик драма театрида буюк бо-
бокалонимиз образи билан иккинчи 

марта учрашиб турибман. Шу кунлар-
да “Ҳайрат ул-аброр” достони (В.Дер-
жавин таржимасида) репетиция сида 
бандман. Илгари ҳам Алишер Навоий 
ҳақида фильмлар, спектакллар қўйил-
ган. Лекин улар Ҳазратнинг асарлари 
асосида эмасди. Бу сафар мен учун 
қимматлиси шундаки, айнан Навоий-
нинг асарини рус тилида саҳнага олиб 
чиқяпмиз. Кундан-кунга асарга син-
гиб бораяпмиз. Яна янгитдан ҳайрат-
га тушяпман. Мен жуда ҳам омадли 
актёр эканманки, Алишер  Навоийни 
икки тилда ижро этиш бахтига муяс-
сар бўляпман. Илоҳим, ниятларимиз 
амалга ошиб, юзимиз ёруғ бўлсин.

Афзал РАФИҚОВ,
Ўзбекистон халқ артисти 

Актёрлик касб-корини танлаб, ўқишни тугатгандан сўнг 
театрга ишга келганимда қиёфамга қараб, европа халқларига 
мансуб образларни беришарди. Телевидениеда ҳам худди шун-
дай ҳолат давом этди. Лекин мен турли қиёфадаги образларда 
чиқишни истардим. Бу кетишда ўзбек томошабинининг қалбига 
қандай йўл топа оламан, деб ўйлаб қолдим. Охир-оқибат, саҳна-
ни астойдил тарк этмоқчи бўлганман. Бўшаш учун ариза ёзиб 
кирганимда устозим, бош режиссёр Баҳодир Йўлдошев имзо 
чекмаган. Айни шундай бир пайтда драматург, адиб Шуҳрат 
Ризаев “Искандар” асари билан театрга кириб келган. Баҳодир 
Йўлдошев “Осилсанг, баланд дорга осил. Ҳақиқий миллий қаҳра-
монни ўйна” дегандек, ушбу асар асосида қўйиладиган спектакл-
даги Алишер Навоий образини менга топширган. Кутилмаган иш 
бўлганди ўшанда. Тўқсонинчи йилнинг охирлари вазият анча му-
раккаб эди.

БУЮК НАВОИЙДАН 
ЎЗИМНИ ТОпДИМ

Суратда: Янги спектакль репетитцияси жараёни.

Навоийгача бўлган даврнинг ғазалчилиги — ўзи битта қоя.  
Навоий бирданига ўртага Помирдай чиқиб қолди. Ундан кейин яна 
пастга қараб саҳро бошланди. Бобур яна катта бир тоғ сингари 
ўртага чиқди.

Абдулла ОРИпОВ, 
Ўзбекистон Қаҳрамони, Халқ шоири.

Таваллуд    кунлар

Муратбай Низанов – 8 февраль (1951) 
– адиб, таржимон, Ўзбекистон Ёзувчилар 
уюшмаси аъзоси.

Турсун Али – 5 февраль (1952) – шоир, 
таржимон, Ўзбекистон Ёзувчилар уюшма-
си аъзоси.

Мўмин Султонов – 10 февраль (1947) – 
ганчкор, Ўзбекистон Республикаси халқ 
устаси.

Абдуғани Жумаев – 8 февраль (1953) – 
фоторассом, Ўзбекистон Бадиий ижодкорлар 
уюшмаси аъзоси.

Муҳаммад Фозилий – 5 февраль (1959) 
– рассом, Ўзбекистон Бадиий ижодкорлар 
уюшмаси аъзоси.

ГАЛЕРЕЯ:

Маҳмуд Музаҳҳиб.
Алишер Навоий сурати.

Алишер Навоий.
Занжирбанд шер.

Навоийни ўқиш эси бор ишқибозга шеър ёзишнигина эмас, 
шеър ёзмасликни ҳам ўргатади. Навоийни ўқимай қўйиш — уни 
йўқотиш билан баробар. Навоийни йўқотиш эса халқимиз учун 
ўзликни йўқотиш демакдир. Негаки, у — асл ўзагимиз, томири-
миз, узоқ тарихимиз жам бўлган қомусимиз, руҳий неъматимиз. 
Навоийнинг тантилиги, теранлиги, улуғлиги — аввало ўзбекнинг 
қалбига хос, сўнг умумжаҳонники.

Эркин ВОҲИДОВ, 
Ўзбекистон Қаҳрамони, 

Ўзбекистон халқ шоири.

Шу номдаги миниатюра Темурийлар 
Уйғониш даврининг машҳур мусаввир 
Камолиддин Беҳзод томонидан ишлан-
ган. Ушбу миниатюра бизгача етиб 
кел ма ган, аммо Навоийнинг кичик 
замон доши, истеъдодли шогирди, адиб 
Зайнид дин Маҳмуд Восифий “Бадоеъ 
ул-вақоеъ” асарининг “Паҳлавон Муҳам-
мад Абусаид ва Султон Ҳусайн Мирзо-
нинг бошқа курашчилари фазилатлари 
ва камолоти зикрида” номли фасли-
да бу миниатюранинг Беҳзод томони-
дан маҳорат билан чизилгани, Навоий 
“Унсия”сида кечган адабий маж лис-
лар дан бирида рассомнинг бу расмни 
кел тиргани, улуғ шоирга жуда маъқул 
бўлгани, “Аҳсан, ал-аҳсан!” дея хушвақт 
бўлгани, рассомнинг меҳнатини қадрлаб 
эгар-жабдуқли от, қимматбаҳо сарупо-
лар ҳадя қилгани хусусида “Сурат аҳволи 
шундай эди” каби қимматли маълу мот-
ларни битган: 

“Машҳурдирки, мазкур  устод Беҳ-
зод бир тасвирли лавҳани улуғ амир 
Алишернинг жаннат тартибли, ос-
мон мартабали мажлисига келтирди. 
Сурат аҳволи шундай эди: гуногун 
дарахтлар билан ўралган бир ораста 
боғ. Дарахт бутоқларида ранг-баранг 
товланиб турувчи хушсуврат қушлар. 
Ҳар тарафда ариқлар равон ва очил-
ган зангори гул буталари. Мирнинг 
марғуб суврати шундай чекилганки, 
бир асони тутган ҳолда турибдилар. 
Зар тўла тавақлар сочқи расми учун 
олдиларига қўйилган.

Ҳазрати Мир бу сувратни мушоҳада 
ва мулоҳаза қилиб бўлгач, бу латиф 
саҳифа унинг кўнгул боғини шодлигу 
сурур гуллари, хотири ҳавзлари атро-
фи ни қувончу ҳузур дарахтлари би лан 
безалган кўрди. Шавқу завқ шох лари-
даги унинг табъи булбулидан аҳсан ал-
аҳсан навоси таралди.

Наққош буди хона 
мунаққаш карди,

Эй вақти ту хуш, 
ки вақти мо хуш карди.

(Наққош бўлиб, хонани нақш билан 
безаган эдинг. Вақтинг хуш бўлсинки, 
бизни хушвақт этдинг.)

Кейин мажлисга ҳозир бўлганларга 
юз ла ниб, дедилар: “Азизлар, бу ша-

раф  лашга ло йиқ саҳифа таърифу тав-
си фи да хотирин гизга нелар келур?”. 
Мирнинг устоди ва Хуросоннинг эъти-
борли кишиларидан бўлган мав лоно 
Фасихуддин деди:

– Махдумлар, мен бу кўриб турга-
ним очилган раъно гулларга қўл уза-
тиб, бир гул олсаму дасторим тепасига 
тақиб қўйсам, дейман! 

Мирнинг мусоҳиби ва дўсти 
мавлоно Соҳибдоро деди:

– Менда ҳам шундай орзу бор эди. 
Аммо мабодо қўл узатсам, дарахтлар 
тепасидаги бу қушлар учиб кетарми-
кин, деган андишадамен! 

Хуросон аҳлининг пешқадам зариф-
лари ва пешволаридан бўлган ва доимо 
Мир билан аския, ҳазил-мутойиба қи-
либ, кўнгил овлаб юрадиган мавлоно 
Бур ҳон деди:

– Мен мулоҳаза қилиб, қўлимни 
ҳам, оғзимни ҳам тийиб турмоқчиман 
ва ҳеч нарса демоқчи эмасман. Мабодо, 
хазрати Мирнинг жаҳллари чиқса, юз-
лари ва қошларини чимирмагайлар?!

Хуросон зарифлари “Мирнинг лати-
фа  тароши” деб лақаб берган ва ҳамиша 
хушо мад ликни машқ қилиб юрувчи 
мавлоно Муҳам мад Бадахший деди:

– Эй, мавлоно Бурҳон! Беадаблик ва 
гус тоҳлик саналмаганда, мен Ҳазрати 
Мир қўлларидаги бу асони  олиб, бо-
шингизга тушурган бўлардим! 

Ҳазрати Мир дедиларки:
– Азизлар марғуб маъно дурлари-

ни териб, яхши гаплар айтишди. Агар 
мавлоно Бурҳон шундай ножўя қилиқ-
ни қилмасалар, хотиримга шу нарса 
келдики, шу сочқи учун қўйилган та-
бақлардаги олтинларни дўсту ёрлар бо-
шидан нисор этсам!

Шундан кейин у киши устод Беҳ-
зод га эгар-жабдуқли от, муносиб са-
рупо, мажлис аҳлининг ҳар бирига 
фахр ли либослар инъом қилдилар...”

(Зайниддин Маҳмуд Восифий. 
Бадоеъ ул-вақоеъ; Навоий замондош-
лари хотирасида. (Тузувчи Б.Аҳмедов). 
Ғ.Ғулом номидаги Адабиёт ва санъат 
нашриёти, 1985, 189- 190- бетлар.)

Буробия РАЖАБОВА,
филология фанлари номзоди

«АЛИШЕР НАВОИЙ БОҒДА»

Камолиддин Беҳзод.
Ҳусайн Бойқаро сурати. 

Ўзбекистон Ёзувчилар уюшмаси ва 
“Ижод” жамоат фонди жамоалари уюшма 
аъзоси, Ўзбекистонда хизмат кўрсатган 
маданият ходими  

Ғулом ШОМУРОДнинг 
вафоти муносабати билан марҳумнинг оила 
аъзоларига чуқур ҳамдардлик билдиради.

М
АъН

АВИЯт
ДА

ФтАРИ

Ким сенга бир ҳарф ўқитмиш
ҳақ йўлида ранж ила,

Айламак бўлмас адо онинг
ҳақин юз ганж ила.

Алишер Навоий

ШОИРНИ ТАНИДИК!

Газетамизнинг ўтган – 29 январь 
сонида “Танийсизми сиз уни?” 
сарлавҳали шеър-топишмоқ эълон 
қилинган эди. 

Таҳририят электрон почтасига келиб 
тушган хатлар шеър-топишмоққа жавоб 
топиш учун ўнлаб муштарийлар астой-
дил енг шимарганликларини кўрсатади. 

Шоир нинг мухлисларидан бири, 
Тошкент шаҳар, Миробод туманида 
истиқомат қилувчи Бахтиёр Норов, 
“Шеър муаллифи Гулханий бобонинг 
бугунги набираси, таниқли пародия-
чи шоир Обрўев Абдураззоқ”, дея таъ-
рифлаш билан бирга, шоирнинг ёшини 
ҳам аниқ кўрсатган – шоир ҳали ёш! 

 Шеър-топишмоқнинг жавоби
Ш

а к а

“Ўзбекконцерт” давлат муасса-
саси Тошкентдаги Лаъл Баҳодир 
Шастри номидаги Ҳиндистон ма-
даният маркази билан ҳамкорликда 
ўзбек-ҳинд санъат усталари ишти-
рокида онлайн маҳорат сабоқлари 
ҳафталигини ташкил этди. Ҳафта-
лик давомида икки мамлакатнинг 
рақс, қўшиқчилик, мусиқа йўналиш-
лари бўйича таълим олаётган та-
лабалари ва санъат ихлосмандла-
ри учун мутахассислар томонидан 
соҳага оид тажриба алмашиш лар 
ташкил этилди. 

“Туркистон” санъат саро йида ўт-
ган тадбирда Маданият вазирлиги, 
“Ўзбекконцерт” давлат муассасаси, 
Ҳиндистон маданият маркази, санъат 
ва мада ният йўналишидаги олий ўқув 
юртлари ҳамда ўзбек санъати вакил-
лари иштирок этди.

Ўзбекистон давлат хореография 
академиясида ўтган маҳорат дарсла-
рида ўзбек миллий рақс санъатининг 
дарғалари, Ўзбекистон халқ артистла-

ри Вилоят Оқилова, Қодир Мўминов, 
Гавҳар Матёқубова миллий рақсимиз-
нинг уч йўналиши — Фарғона, Бухоро 
ва Хоразм рақс йўналиши, уларнинг 
келиб чиқиш тарихи, бу йўналишларда 
ижод қилган устоз санъаткорларнинг 
ижоди ҳақида сўз юритиб, ушбу мак-
табларнинг бир-биридан фарқи, ўзига 
хосликлари, саҳна либослари, тақин-
чоқлари, қўл ва оёқ хатти-ҳаракатлари 

тўғрисида ҳам зарур маълумотларни 
бердилар. Ҳар учала йўналишда тала-
балар томонидан саҳналаштирилган 
рақслар ижро этилди.

Ўзбекистон давлат консервато-
риясида ўтказилган тадбирда ҳинд 
мусиқа санъати бўйича мутахассис, 
профессор Сунеера Касливал хо-
ним, ҳинд рақс санъати мутахассиси 
Смрити Адитья хоним талабалари-
миз ҳамда соҳа мутахассислари учун 
маҳорат дарсларини ўтишди. Мазкур 
тадбирда консерваториянинг ўқи-
тувчи-мураббийлари — Ўзбекистон 
халқ артистлари Замира Суюнова, 
Абдулаҳад Абдурашидов, Ўзбекис-
тонда хизмат кўрсатган артистлар 
Тоҳир Ражабий, Абдураҳмон Холто-
жиев, устоз санъаткор Роза Ҳожиева, 

хонанда ва мураббий Шавкат Матёқу-
бов ва бош қа ўқитувчи-мураббийлар 
иштирок этди. Улар ҳиндистонлик 
санъаткорларга миллий созларимиз-
нинг, хусусан, най, қонун каби соз-
ларнинг келиб чиқиш тарихи, ўзига 
хосликлари, миллий қўшиқларимиз, 
мақомларимиз ва уларнинг ижро йўл-
лари, жозибаси хусусида маълумот 

бердилар. Иштирокчи санъаткорлар 
томонидан миллий созларда куй ва 
ашулалар ижро этилди. 

Ҳафталикнинг якуний қисми Ка-
молиддин Беҳзод номидаги Миллий 
рассомлик ва дизайн институтида бў-
либ ўтди. Унда ҳар икки мамлакатга 
оид анъанавий ҳамда саҳна либосла-
рининг тарихи, тикилиш услублари, 
ўзига хосликлари ҳақида доктор Не-
лима Астхана, Рича Мехта ҳамда ма-
лакали мутахассислар Феруза Отахо-
нова, Саодат Саидбердиева, Гулчеҳра 
Алимова кўргазмали лавҳалар асосида 
сўзладилар.  

Тадбир сўнгида иштирокчилар бу 
каби маданий тадбирлар мамлакатлар 
ўртасидаги маданий алоқаларни яна-
да ривожлантиришга, ўзбек ва ҳинд 
санъатини юксалтиришга муносиб 
ҳисса бўлиб қўшилишини таъкид-
лашди.

Матлуба МАҲКАМОВА

МАҲОРАТ САБОҚЛАРИ

Камина арузда битилган ва ғарб андозасига 
муқобил бўлиши кутилган ушбу ғазаллар таржи-
масига киришдим. Уларнинг мазмунини тушуниб 
олиш мақсадида Навоий асарларининг ўн жилд-
лигини, тўрт жилдли Навоий асарлари изоҳли 
луғати, ўзбек мумтоз адабиёти луғати, ўзбек тили-
нинг беш жилд ли изоҳли луғати ва бошқа бир қан-
ча манбаларни ўргандим. “Вой, юз минг войким, 
тарки муҳаббат қилди ёр” ғазалидаги “ёр” сўзини 
мен “Тангри”, “дўст”, ”маъшуқа”, ҳатто “соқий” 
маъносида ўгириб, таржимага муносабат билди-
риш учун 2015 йилда германиялик навоийшунос 
олима доктор  Зигрид Клайнмиҳелга таржимала-
римни юбордим.

Ундан менга қуйидаги мазмунда хат келди: 
“Муҳтарам жаноб профессор Раҳимов, менга 
шеър лар таржимаси, асосан, тўғри туюлаяпти. 
Айрим жойларини ўйлаб кўриш мумкиндай. Кат-
тароқ муаммо – “ёр” сўзини олмонча айтишда. 
Сиз бу сўзни ХХ аср шарт-шароитларига мос қи-
либ “маъшуқа” маъносида таржима қилибсиз. 
Асосий муаммо, менинг фикримча, яхши (немис-
забон) таржимон(шоир)ни топишда. Қийин вази-
фани бажаришда Сизга муваффақият тилайман. 

Зигрид Клайнмиҳел”. 

Ҳазрат Навоий лисоний услубиёти ва руҳоний 
салоҳиятини дафъатан анг лай ололмаган ҳолатлар 
кўп бўлганини тан оламиз. Чунки XV асрда битил-
ган бу ғазалларда аксарият сўз, ибора ҳамда образ-
лар кўчма ва сўфиёна маънолар касб этган, кўплаб 
лисоний иборалар архаиклашган.

Таржима учун ғазаллар 2011 йилда чоп этил-
ган Алишер Навоийнинг ўн жилдлик тўла асарлари 
тўп ламидан Ёзувчилар уюшмаси томонидан танлаб 
олинган. Бироқ ғазалларни танлаш ва кўчиришда 
ҳам хатолар ўтиб кетган эканки, бу хатолар бизнинг 
таржимамизда ҳам борлигини тақризчилар кўрса-
тишди. Масалан, “ҳақ” сўзининг ёзилиши кичик 
ҳарф да бўлса, юридик ёки иқтисодий маъно касб 
этади. Шу сабабли биз юзта ғазал матнини Алишер 
Навоийнинг ўн жилдлик тўла асарлар тўплами би-
лан бирма-бир қиёслаб, нуқта-вергулигача тузатиб 
чиқишимизга тўғри келди. Ушбу таржималаримизда 
ғазалларнинг мазмуни, шакли ва бошқа жанр хусу-
сиятларини сақлашга баҳолиқудрат ҳаракат қилдик.

Таржима муҳокамаларида мутахассислар тар-
жималарда учраган айрим сўз ва иборалар талқи-
нида юз берган хатоларни кўрсатишди, бу таклиф 
ва тавсиялар таржималарни қайта ишлаш жараё-
нида инобатга олинди. 

Мазкур таржималар Германиянинг Ҳумболдт 
номидаги Берлин университети навоийшунос оли-
маси доктор Зигрид Клайнмиҳель хоним, германия-
лик фолклоршунос, ўзбекшунос олима ва шоира, 
Низомий номидаги ТДПУ фахрий доктори Габриеле 
Келлер хоним, ўзбек олимлари – филология фанлари 
номзоди Ровияжон Абдуллаева, Ўзбекистон давлат 
жаҳон тилллари университети профессори Шавкат 
Каримов, қолаверса, Отабой Жуманиёзов, Шуҳрат-
хон Имяминова каби тажрибали, таниқли олиму тар-
жимонлар эътиборига ҳавола қилиниб, улардан олин-
ган тақриз ва тавсиялар асосида  Навоий ғазаллари 
таржимаси ва таҳрири устида беш йил мобайнида из-
ланишлар олиб борилди. Юзга яқин ғазал таржимаси 
жам этилган ушбу китоб яқин кунларда немисча таб-
дил-таржимада зукко навоийшунос ҳамюртлар ва ўз-
бек адабиётига қизиқувчи немисзабон хорижлик лар 
эътиборига ҳавола қилинмоқда. Ҳозирги вариантда 
бу таржимани  сўзма-сўз ёки таглама таржима дейиш 
нотўғри бўлади. Ҳар қандай ижодий ишда бўлгани-
дек, ушбу шеърий таржималарда ҳам камчилик лар 
учраши мумкин. 

Хуррам РАҲИМОВ, 
Германиядаги Олмон-Ўзбек 

илмий жамияти раиси

НАВОИЙ ҒАЗАЛЛАРИ ОЛМОН ТИЛИДА
Ҳазрат Алишер Навоий таваллудининг 575 йиллиги арафаси эди. Ўзбекис тон Ёзувчилар уюшмаси 

раҳбарияти улуғ шоир ғазалларини бир неча хорижий тилларга, жумладан, олмон тилига таржима 
қилиш ҳақида биз – немис тили мутахассисларига топшириқ берди. Шарқ мумтоз адабиётининг олий 
намунаси бўлмиш бу ғазалларни таржима қилишда амалий тажриба, қолаверса, руҳий тайёргарлик 
керак, албатта.

БИЛДИРИШ
2021 йил 10 февраль куни 

соат 15:00да Ўзбекис тон Ёзув-
чилар уюшаси Болалар ада-
биёти кенгашининг 2020 йил 
фаолияти якунларига бағи-
шланган ҳисобот йиғилиши 
бўлади. 

Ёзувчилар, шоирлар, ада-
биётшунос олимлар, ёш ижод-
корлар ва барча қизиққанлар 
таклиф этилади.

Ўзбекистон Ёзувчилар 
уюшмаси 

Атхам Аширов – 5 февраль (1959) – 
ёғоч ўймакори, Ўзбекистон Республикаси 
Давлат мукофоти лауреати.

Тадбир

XV аср
тас вирий санъатидан 

намуналар

адабиЙ аЛОЈаЛар


